
Administração dos Portos de Timor-Leste designada ho naran 

APORTIL, IP ne'ebé estabelese ho dekretu lei Nú.3/2003 no aprova 

iha Loron 10 Fulan Marsu Tinan 2003, tuir dekretu lei ne'ebé 

atribui, APORTIL.IP nu'udar instituisaun públiku ida-ne'ebé integradu iha 

administrasaun indireta estadu nian, ne'ebé hetan pesoál legál sira, 

autonomia administrativa no finanseira no ninian propriedade rasik.

 

  Kriasaun APORTIL, IP konsidera nesesidade ba kriasaun 

sistematizadu ho regras no prinsípiu atu obedese ba estrutura no 

organizasaun Portu Marítima Timor-Leste, partikularmente tuir modelu 

institusionál; Konsidera katak importante atu fó ba órgaun institusionál 

foun, enkuadramentu ne'e importante ba instituisaun refere.

Diploma legál APORTIL,IP ne'ebé estabelese Kriasaun ho nia Natureza 

nu'udar institutu públiku ne'ebé ho nia personalidade jurídiku, autonoma 

Administrativa no finanseira inklui patrimoniu propriu ne'ebé sujeitu 

tutela ba superentindénsia ba Ministériu Transporte no komunikasaun.

Vizaun

APORTIL,I.P. situada iha nia área jurisdisaun sira ho objetivu atu halo 

esplorasaun ekonómika, konservasaun nia dezenvolvimentu no garante 

transporte marítima nasionál, hala'o nia kompeténsia prerogativu 

autoridade portuária ne'ebé tuir lei.

Misaun

1) Jere, administra no dezenvolve portu sira, garante efesiênsia          

nesesária ba utilizasaun espasu iha dominiu públiku marítima iha nia área 

jurisdisaun, tantu iha linha kosteira no iha tasi laran;

2). Asegura koordenasaun, no regulasaun no fiskalizasaun ba atividade 

hirak nebe'e hala'o iha nia área jurisdisaun no lahamenus    atribuisaun 

nebe'e lei fo ba entidade seluk;

3). Fó ka asegura iha nia área jurisdisaun, prestasaun servisu sira relativa ba 

funsionamentu portu sira, liuliu fo'o asisténsia ba ro'o ahi sira no garante 

seguransa ba navegasaun;

4). Elabora planu sira ba ordenamentu portuáriu no haluan área portuária 

hodi haruka ba ministru tutela hodi hetan aprovasaun;

5). Elabora estudu sira, planu no projeitu sira ba obra tasi laran no rai maran 

tuir planu no programa ne'ebé aprova tiha ona;

6). Hari'i, halo akizisaun konserva no fiskaliza obra sira tasi laran nian no 

mós rai maran no ekipamentu sira ne'ebé flutuante no mós iha rai maran 

portu nian, nune'e mós halo poupansa ba fundu no nia asesu sira;

7) Hamosu no ezekuta plano estratéjiku ba promosaun komersiál iha portu 

sira-ne'ebé tama iha nia área jurisdisaun;

8)Asegura no jere transporte marítima, pasajeiru no karga entre portu 

nasionál sira ne'ebé tama iha nia área jurisdisaun;

9) Promove prinsipiu kona-ba 'safety first' (seguransa mak númeru 1) iha 

espasu hotu operasaun portuáriu nian.

Redasaun Aportil.I.P  
Lia Maklokek

Telfone : +670 (3317264
FB        : Administração dos Portos de Timor-Leste - 
               Aportil, I.P 

MENSAJEN

Hafoin simu pose iha Loron 14 Fulan Maiu Tinan 2024, nu’udar prezidente konsellu administrasaun hahú órganiza 
sorumutu internál ho dirijente kargu diretores, kargu xefia inklui dirijente portu rejionál hotu hodi intende kondisoins 
internál relasiona ho desizaun, orsamentu inklui dezafius ne’ebé mak instituisaun ne’e hasoru.

               Tinan 2024 nu’udar tinan dahuluk ba ami konsellu Administrasaun Aportil I.P periodu 2024-2027 ne’ebé 
kompostu hosi ha’u José de Oleiveira Leong nu’udar prezidente konsellu administrasaun ho vogál I Sr. Júlio Saldanha 
Barreto ne’ebé trata asuntu tékniku profesionál no vogál II Sr. Leandro de Sena ho nia koordenasaun servisu iha área 
administrasaun no finansas, tuir regulamentu internu ho nomeasaun hosi S.E. Ministru Transporte no Komunikasaun.

Hafoin identifika iha lakuna, konsellu administrasaun ajusta estrutura órganizasaun nian liuhosi evaluasaun dezempeñu 
ba kargu diretór, kargu xefia inklui funsionárius hotu hodi halo mudansa kargu estratéjiku bainhira presiza tuir 
nesesidade.

Halo evaluasaun ba programa no polítika ne’ebé lao hela hosi tempu anteriór nune’e bele defini programa sebisu 
prioridade ne’ebé aliña tuir polítika IX governu konstitusionál no Planu Estratéjiku Dezenvolvimentu 
Nasionál-PEDN.

Halo koordenasaun ho parseiru xave sira inklui instituisaun relevante hodi harii sinerjia servisu hamutuk 
diskute regulamentu ka polítika hirak-ne'ebé presiza apoiu liña setorál sira.

Define prioridade serbisu :
a.  Reforsa servisu konetividade marítima.
b.  Mellora di’ak liután atendimentu ba públiku no oferese bolsa estudu ba jerasaun tuir mai
c.  Implementa polítika inkluzaun sosiál ka halakon diskriminasaun oioin hasoru feto, labarik-feto, 
    ferik-katuas portadora defisiénsia, komponente vulnerável sira seluk, liuliu iha atendimentu 
    pasajeirus sira-ne’ebé asesu Ró Berlin Ramelau no Berlin Nakroma.

“Ho konetividade marítima ne’ebé di’ak ita la’ós de’it harii infraestrutura, maibé mós loke oprtunidade no esperansa 
ba futuru”

Prezidente Aportil I.P

(José de Oliveira Leong, Lic.Dir)

DILI, Tersa-Feira, Loron 14 Fulan Maiu Tinan 2024- S.E. Ministru Transportes no Komunikasõens Eng. 
Miguel Marques Gonçalves Manetelu fó posse ba Konsellu Administrasaun APORTIL I.P nomeadu Sr. 
José de Oliveira Leong ho nia respetivu Vogál I Sr. Julio Saldanha Barreto no Vogál II Sr. Leandro de Sena 
ba periodu 2024 to’o 2027. Serimónia tomada de pose ne’e realiza iha salaun MTK.

Diskursu  Pres idente  emposadu Aport i l  I .P.
Ha’u nia Respeita ba:Sua Exelénsia Francisco Kalbuadi 
Lay, Vice-Primeiru-Ministru, Ministru Koordenadór 
Asuntus Ekonómikus no Ministru Turismu no Ambiente,
Sua Exelénsia Eng. Miguel Marques Goncalves Manetelu, 
Ministru Transporte no Komunikasõens Prezidente Ajénsia 
Autonomo sira-ne’ebé tutela iha MTKDiretores Gerais, 
Diretores, Chefe sira husi ajénsia autonomo iha MTK 
inkluiKonvidadus sira hotu. Agradese no hakaraik bensaun 
ba Na’i Maromak ne’ebé fó moris ba Ita no halo Ita bele 
hasoru malu iha okaziun ida-ne’e. 

Agradese Wain ba Vise I Primeiru-Ministru no Ministru 
MTK ne’ebé depózita sira-nia konfiansa polítika ba ha’u 
hodi assume responsabilidade hanesan prezidente 
APORTIL I.P periodu 2024-2027, hamutuk ho Primeiru 
no Segundu Vogál ne’ebé fundamenta husi despaisu 
na’i Primeiru-Ministru númeru: 025/GPM/IV 2024. 
No afirma ho tomada de posse ohin loron 14 Fulan 
Maiu Tinan 2024.

Kumprimenta ho ámbitu jurídiku, APORTIL I.P ninia 
ezisténsia, indispensabelmente responsável ba 
planeiamentu, administra no dezenvolve portu sira 
iha ninia área marítima. Jere transporte marítima, 
asegura ninia regularidade hodi asegura ba fin lukrutivu 
no fornese reseitas ba Estadu. Ho konsiderasaun 
mandatóriu katak programa no planu hirak -ne’e sei 
realiza hafoin hetan aprovasaun husi ministru tutelada.

Atu responde ezekusaun ba misaun no planu sira iha leten, 
rekizita ekosistema ne’ebé sólidu, kapitál umanu 
internál,  Administradores Portuária, Ministériu 
Tutela no instituisoens relevante ne’ebé konstantamente 
suportivu no determinante hodi dedika-an, impulsiona 
dezenvolvimentu iha área transporte marítima, portu sira 
no ninia posibilidade esplorasaun ba ekonomia hodi 
atinji metas estadu nia haktuir 

MINISTRU TRANSPORTE NO KOMUNIKASÕINS FÓ POSSE BA 

MEMBRU KONSELLU ADMINISTRASAUN APORTIL I.P NA’IN 

TOLU BA PERIODU 2024 TO 2027.

PEDN 20211-2030, Programa IX Governu Nú: 3.5.2. kona-ba Transportes Marit́ imus, atraves husi 
planeamentu derivativus, implementasaun Planu Asaun Annuál no Pluri-Annuál tuir rekizitus 
aprovizionamentu no enkuadramentu jurídiku vijente.

Hodi asegura implementasaun suave husi setór transporte marítima, ninia infraestrutura no área produtivu 
sira, tenke rekoñese katak iha mandatu ida-ne’e, sei tau atensaun ba estatutu funsionáriu sira tuir prosesu 
destakasaun, nune’e mós rekrutadu tuir rejime kontratasaun termu sertu, ho nune’e bele asegura serteza 
legalidade husi relasaun traballu no iha auto konfiánsa atu ezerze tarefas.

Wainhira planu hirak-ne’e ezekuta tuir ninia tempu, ita. Fiar katak, ekonomia azul fibrante iha Ita-nia 
Rai, liu fó oportunidade ba inisiativa investimentu privada nasionál, direta husi investimentu estrajeira 
ka sei liu husi investimentu mista ho modalidade aliña Programa IX Governu hanesan sita ona iha leten 
ka bele implementa liuhusi enkuadramentu implementadór ne’ebé mais razuável tuir evolusaun. Ho nune’e 
optimista katak ita-nia país sei sai destinatáriu turístiku, eleva reseitas naun minerais, hahú absorve 
trabaladores no gradualmente redús dezempregu.

Mai Ita hamutuk serví, hahú iha rai klaran, tempu ida sei responde hotu Timór. Mai Ita hamutuk sa’e 
Ro ida laran ida de’it, kapitaun sei naviga Ita to’o ilha ne’ebé ita mehi.

PRIMEIRU-MINISTRU RDTL KAY RALA XANANA GUSMÃO HALO ABERTURA 

BA FEIRA NASIONÁL HODI PROMOVE PRODUTU NASIONÁL 

DILI, 15 MAIU 2024

Prezidente APORTIL, IP, Sr. José de Oliveira Leong, 
partisipa feira Nasionál promove produtu nasionais ho nia 
Tema " HAMUTUK HO DAME PROMOVE PRODUTU 
NASIONAIS " Ne'ebé órganiza husi IX Governu 
konstituisionál liuhusi Ministru Komérsiu no Industria.

Objetivu feira ne'e hodi komemora ámbitu selebrasaun 
loron Restaurasaun Independénsia Loron 20 Fulan Maiu 
ba dala XXII.

feira ne'e sei realiza durante loron 6 hahu 15 to'o 20 Maiu 
2024, iha Portu Dili.

Entretantu partisipa iha actividade ne'e mak hanesan, 
Primeiru-Ministru Kay Rala Xanana Gusmão, Vise-1 
Primeiru-Ministru Francisco Kalbuady Lay, Xefe Estadu 
Maior Jenerál F-FDTL Domingos Raul "Falur Rate Laek" 
Reprezentante PNTL, Membru IX Governu Konstituisionál, 
Distintus Deputadu sira husi Parlamentu Nasionál, Korpu 
Diplomata no Komunidade sira. Média, APORTIL. IP.

PREZIDENTI APORTIL I.P PARTISIPA IHA REUNIAUN HO PARSEIRU 

DEZENVOLVIMENTU TIMOR-LESTE DILI, 17 MAIU 2024

Objetivu hosi sorumutu ne’e atu haree kona-ba 
dezenvolvimentu durante tinan lima ho baze ba Planu 
Estratéjiku Dezenvolvimentu Nasioál.

Sorumutu TLDPM nu’udar instrumentu ida hodi halo 
avaliasaun, análize oinsá mandatu governu da-9 nian bele 
ezekuta planu no programa ho di’ak.

Reuniaun ne'e prezide husi Primeiru-Ministru, Kay Rala Xanana Gusmão partisipa husi Membru Governu, 
Membru Parlamentu Nasionál, Reprezentante Korpu Diplomátiku, Parseiru Dezemvolvimentu, Setór 
Privadu, Organizasaun Sosiedade Sivíl, Ajensia Lokál, Ajensia Internasionál, Embaixador, no Reprezentante 
Organizasaun Internasionál sira.

Reuniaun ne'e hala'o durante loron tolu hahu husi loron 15 to 17 Fulan Maiu Tinan 2024 iha salaun 
auditóriun Kay Rala Xanana Gusmão Ministériu Finansas Aitarak Laran. Média, APORTIL I.P

PRIMEIRU-MINISTRU LANSA VOO DAHULUK AVIAUN AERO DILI BA 

OE-CUSSE 18 MAIU 2024

Prezidente Aportil IP, Sr. José de Oliveira Leong, 
hamutuk ho Vogál I, Sr. Julio Saldanha Barreto 
Akompaña S.E Ministru Transportes no Komunikasõens 
Eng. Miguel Marques Gonçalves Manetelu partisipa 
lansamentu Voo dahuluk Aviaun Aero Dili ba Oe-cusse, 
iha Aeroportu Internasionál Rota do Sandalo, Rejiaun 
Administrativu Espesiál Oe-Cusse Ambeno.

Primeiru Voo Aero Díli Iha Oe-Cusse ne’e lansa 
diretamente husi Primeiru-Ministru RDTL, Kay 
Rala Xanana Gusmão ho objetivu, atu kria 
konektividade voo transporte aero nian husi Dili 
b a  O e - C u s s e .  M é d i a ,  A P O RT I L . I . P.

Prezidenti Aportil IP, Sr. José de Oliveira Leong, 
akompaña hosi Diretór Infraestrutura Patrimóniu Portuária 
Sr. Constancio Freitas partisipa iha reuniaun Governu ho 
Parseiru Dezenvolvimentu, Timor-Leste Development 
Partners Meeting (TLDPM ) ne’ebé realiza ho lema 
“Timor Asaun Planu Tinan Lima Governu Konstitusionál 
da-9 nian”.

KONSELLU APORTIL I.P HALO VIZITA TRABALLU BA PORTU MAHATA 

OE-CUSSE, 18 MAIU 2024

Prezidente Aportil I.P, Sr. José de Oliveira Leong, hamutuk 
ho Vogál I, Sr. Julio Saldanha Barreto Akompaña husi xefe 
seksaun ba APortil I.P rejionál Sr. Pedro Gomes Fernandes, 
halo vizita traballu Portu mahata Oe-Oecusse.

Objetivu husi vizita konsellu administrasaun foun ne'e hodi 
rona direta difikuldade no dezafiu hosi funsionáriu Aportil 
I.P ne’ebé destaka iha Portu Mahata Oe-cusse hodi haree 
kona-ba servisu atendimentu públiku ne’ebé mak durante 
ne’e la’o no oinsá halo liña kordenasaun servisu ho di’ak, 
iha tempu hanesan realiza mós sorumutu ho funsionáriu 
APORTIL I.P ne'ebé destaka iha Oe-Cusse hato'o mós 
sira-nia sujestaun rekomendasaun ba prezidente APORTIL 
I.P no vogál I. Média, APORTIL I.P

JORNALISTA INDEPENDENTE HALO ENTREVISTA HO VOGAL I 

APORTIL I.P DILI, 21 MAIU 2024

Jornalista Independente halo entrevista ho Vogál I 
Aportil IP, Sr. Julio Saldanha Barreto kona-ba Ro Berlin 
Nakroma la halo Movimentu hodi subtitui fali Ro Succes 
hodi fasilita fali Pasajeirus sira.

Vogál I, Sr. Julio Saldanha Barreto hatete, ita atu esklarese 
de’it Ro nia kondisaun altura ne'e, labele tanba iha Jeradór 
tolu maibé Jeradór ida de’it mak funsiona, Aumesmu tempu 
iha inspesaun antes ne'e, Ekipa DNTM hatete rasik katak, 
kondisaun Ro ne'e labele halo ona Operasaun Dili Oecusse 
tanba rajaun ida randór mós at, kondisaun kareta ne'ebé tula 
sasan nakonu iha leten bele estraga randór ne'e.

Entretantu Jeradór ne'e rasik labele fornese tanba nia 
manufer entre sadere ho sai ne'e, araska tanba ida-ne'e 
mak ita hatete dehan katak, Ro Berlin Nakroma labele 
halo operasaun.

Ita labele halo operasaun ona tanba nia dokumentus Expire 
hotu ona entaun Ro ne'e agora tama hela faze atu halo 
manutensaun Prezidenti Aportil IP, prepara hela karta mai 
husi Kabutajen hatete ona katak, Ro nia kondisaun ikus liu 
mak nune'e, para atu hodi ona ba Doka iha Surabaya. 
Média, APORTIL I.P

PREZIDENTE KONSELLU ADMINISTRASAUN APORTIL I.P PARTISIPA IHA 

SERIMÓNIA LANSAMENTU TIMOR-LESTE PUBLIC TRANSPORT MASTER 

PLAN DILI, 23 MAIU 2024

Prezidente Administração dos Portos de Timor-Leste - Aportil, 
I.P, Sr. José de Oliveira Leong, akompaña husi Diretór 
Infraestrutura Patrimóniu Portuária Sr. Constançio S.C. Freitas 
partisipa iha lansamentu Timor-Leste Public Transport Master 
Plan(TLPTMP) ne’ebé realiza husi Ministério dos Transportes 
e Comunicações.

Banku Dezenvolvimentu áziátiku (ADB Sigla Inglés) ho 
Governu Timor-Leste liuhosi Ministériu Transporte no 
Komunikasõens lansa Planu Mestre ba Sentru Transporte 
Públiku hodi fornese servisu atendimentu transporte públiku 
ida-ne’ebé sustentabilidade iha Timor-Leste.

Planu ida-ne’e atu garante públiku iha Timor-Leste bele asesu 
ba sistema transporte públiku ida-ne’ebé Efisiente, Inkluzivu 
no sustentábilidade.

Iha serimónia ne’e partisipa mós husi S.E. Vise-Primeiru-
Ministru, Ministru Koordenadór Asuntus Ekonómikus no 
Ministru Turizmu no Ambiente, Sr. Francisco Kalbuadi Lay, 
no membru Governu sira hanesan S.E Ministru Justiça Dr. 
Sérgio de Jesus Fernandes da Costa Horani, S.E Secretariu 
Estadu Komunikasaun Sosiál Expedito Dias Ximenes, parseiru 
dezenvolvimentu sira inklui kargu xefia sira husi Instituisaun 
relevante sira.Média, APORTIL I.P

EKIPA KOMITÉ KOORDENASAUN KONJUNTU HALO APREZENTASAUN 

REZULTADU FINÁL ESTUDU PLANU MESTRE PORTUÁRIU BA DALA HAT

DILI, 24 MAIU 2024

Prezidente APORTIL IP Sr. José de Oliveira Leong 
akompaña hosi Vogál I Sr. Julio Saldanha Barreto no 
Vogál II Sr. Leandro de Sena, hamutuk ho Reprejentante 
JICA Timor-Leste Sr. Keisuke Ujike ho nia ekipa inklui 
Diretór-Jerál Ministériu Transporte no Komunikasaun 
Sr. Constantino Ferreira Soares lansa rezultadu finál estudu 
planu mestre ba Projetu ho título “Strategic Port 
Development Master Plan in Timor-Leste” ho parte 
interesada sira.

DISKURSU Prezidente Administração dos Portos de Timor-
Leste - Aportil, I.P

Ho baze ba akordu entre Japan International Cooperation Agency (JICA) ho Ministériu Transporte no 
Komunikasaun liuhosi APORTIL IP nu’udar parseiru prinsipál no JICA oferse asisténsia tékniku ba projetu 
ho título “Strategic Port Development Master Plan in Timor-Leste” durante tinan rua hahú hosi tinan 2022 
to’o tinan 2024.

Timor-Leste nu’udar nasaun ne’ebé maioria utilizasaun 
dalan liuhosi foho no asesu dalan ba munisípiu kuaze iha 
prosesu subdezenvolvidu tanba ne’e transporte marítima 
sai nu’udar transporte públiku ne’ebé importante, maibé iha 
ita-nia portu balun ho kondisaun la favorese no labele 
utiliza.

Tanba ne’e kriasaun planu estratéjiku dezenvolvimentu 
portu rejionais tama kategoria urjente no nesesáriu nune’e 
bele fasilita movimentasaun kargu bo’ot liuhosi marítima 
hodi atinji planu estratéjiku dezenvolvimentu nasionál.

Planu Mestre Dezenvolvimentu Portu estabelese ho 
baze legál. Planu ne’e sei sai matadalan ba prosesu 
administrasaun no jestaun portuáriu nu’udar sentru ho planu 
prioridade nia durasaun tinan 15 to’o tinan 20 inklui 
utilizasaun no manutensaun portuáriu no impaktu ambientál 
ho dezenvolvimentu portuáriu.

Liuhosi planu mestre ba portu ne’e objetivu atenjidu hanesan:
1. Hatúr planu dezenvolvimentu portu nasionál
2. Planu dezenvolvimentu prioritáriu
3. Planu asaun hodi melloria operasaun no manutensaun 
    portuária ba APORTIL I.P.

Objetivu hosi komité koordenasaun konjunta ida-ne’e atu hatene klean progresu JICA kona-ba setór portuária 
iha Timor-Leste no atualiza projetu ekipa estudu ba planu mestre.

Antes termina ha’u hato’o agradese wain ba ita hotu nia atensaun no ha'u nia deseju projetu ne'e bele la'o ho 
susesu ba portu ida-ne'e di'ak liu iha futuru hodi mellora dezenvolvimentu ekonomia Timor-Leste. Mídia 
Aportil I.P

KONSELLU ADMINISTRASAUN APORTIL I.P SIMU VIZITA HUSI JICA 

TIMOR-LESTE DILI, 24 MAIU 2024

Prezidente APORTIL I.P, Sr José de Oliveira Leong, 
hamutuk ho Vogál I, Sr. Julio Saldanha Barreto, Vogál II, 
Sr. Leandro de Sena no akompaña hosi Diretór 
Infraestrutura Patrimóniu no Portuáriu Sr. Constançio 
Freitas simu ekipa JICA Timor-Leste ne’ebé lidera hosi Sr. 
Keisuke Ujike halo Vizita Kortezia mai edifísiu 
APORTIL IP hodi partilla hanoin kona-ba serbisu parseria 
entre JICA Timor-Leste ho Aportil I.P. Mídia Aportil.

PREZIDENTE KONSELLU ADMINISTRASAUN APORTIL I.P PARTISIPA IHA 

ANIVERSÁRIU UNIDADE POLÍSIA MARÍTIMA BA DALA 21

DILI, 27 MAIU 2024 

Prezidente APORTIL IP, Sr. José de Oliveira Leong, 
partisipa iha aniversáriu Unidade Polísia Marítima ba 
dala-21 nia ezisténsia iha Timor-Leste.

Tema ba aniversáriu Unidade Polísia Marítima ba dala-21 
ne'e mak hanesan, Garantir promover a segurança na área 
costeira de modo a contribuir para o prosesso de 
dezenvovimento e aspeto da economia azúl.

Segundu Komandante Jerál PNTL Komisáriu Pedro Belo 
haktuir katak, Polísia nasionál Timor-Leste hanesan I
nstituisaun estadu atu defende legalidade demokrátiku hodi 
garante siguransa ba ema ho nia sasan sira, no mós atu 
asegura diretu ema nian tuir termus Konstituisaun.

UPM hanesan unidade espesiál ida-ne'ebé iha 
responsabilidade hodi asegura vijilánsia patroliamentu no 
halo fiskalizasaun iha liña prospera no domíniu públiku 
marítima iha ambiente prevensaun no kombate 
kriminalidade sira hotu.Média, APORTIL I.P

PREZIDENTE KONSELLU ADMINISTRASAUN APORTIL I.P PARTISIPA IHA 

SORUMUTU KOORDENASAUN, KONSOLIDASAUN DADUS TURISMU NO 

AMBIENTE DILI, 28 MAIU 2024

Prezidente Aportil IP, Sr. José de Oliveira Leong, Partisipa 
iha “sorumutu koordenasaun konsolidasaun dadus turismu 
no ambiente”, ne’ebé órganiza husi Diresaun Nasionál 
Peskiza no Estatístika.

Objetivu husi enkontru ne'e atu partilla informasaun 
kona-bá dadus turismu no ambiente nian ne'ebé sei 
dezenvolve iha meus dijitál iha futuru. Dadus hirak-ne'e 
pertinente tebes ba planeamentu no polítika 
dezenvolvimentu iha setór turismu no ambiente. 
Média, APORTIL I.P

FUNSIONÁRIU APORTIL I.P RESPONSÁVEL BA SERIMÓNIA ISÁR BANDEIRA 

NASIONÁL SEMANA DAHULUK DILI, 03 JUÑU 2024

Vogál I APORTIL. IP, Sr. Julio Saldanha Barreto, 
hamutuk ho funsionáriu Aportil IP, partisipa iha 
serimónia Isár Bandeira Nasionál Repúblika Demokrátika 
Timor-Leste, Semana dahukuk iha fulan Juñu tinan 2024.

Serimónia Isar Bandeira Nasionál ne’e, nu’udar 
atividade regulár ne’ebé obrigatoriamente funsionáriu sira 
tenke realiza iha semana dahuluk kada fulan. Serimónia 
ne’e prezide husi Diretór-Jerál Administrasaun no Finansas 
Ministériu Transportes no Komunikasõens, Sr. Aniceto 
Leto Soro.

Seremónia Isár Bandeira Nasionál ne'e órganiza husi 
APORTIL IP. Entretantu serimónia ne’e, partisipisa mós 
husi Prezidente Ajénsia autonomu sira ne’ebé tutela ba 
Ministériu Transportes no Komunikasõens, Diretór 
Nasionál, Xefe Departamentu, Assesor sira inklui 
Funsionáriu sira hotu. Atividade ne’e hala’o iha edifísiu 
Ministériu Transportes no Komunikasõens Kaikoli. 
Média, APORTIL I.P

VOGÁL I APORTIL I.P REPREZENTA S.E. MINISTRU-MTK HALO ABERTURA BA 

PROJETU SHIP BUILDING MANATUTO LALEIA

TIBAR, 03 JUÑU 2024

Vogál I Aportil IP, Sr. Julio Saldanha Barreto, reprezenta 
Ministru Transporte no Komunikasõens, hodi halo abertura 
ba Projetu Ship Building Manatuto Laleia. Atividade refere 
realiza iha Sentru Formasaun Tibar.

Iha diskursu Vogál I hato’o agradese ba konvite hosi 
kompaña Tsuneishi no husu Enjeñeirus Timor-oan 
sira-ne’ebé maka serbisu ho kompaña ne’e hatudu imi nia 
responsabilidade no kooperasaun serbisu hamutuk.

Husu ba kompaña no enjiñeiru Timor-oan sira-ne’ebé maka 
hala’o serbisu iha kompaña ne’e hamutuk hatudu 
komportamentu ho responsabilidade ba malu hosi povu 
japaun iha kompaña Tsuneishi no povu Timor liuhusi 
Ministériu Transporte no Komunikasõens. Média, 
APORTIL I.P

EKIPA APORTIL I.P HALA’O VIZITA TRABALLU BA SURABAYA-INDONÉZIA

SURABAYA, 03 JUÑU 2024

Prezidente Aportil IP, Sr. José de Oliveira Leong, akompaña 
hosi Vogál II Sr. Leandro de Sena ho Diretór Infraestrutura 
Patrimóniu no Portuáriu Sr. Constâncio S.C.E Freitas no 
Diretór Kabotajen Nasionál Sr. Eziquiel Ataide Soares 
hala’o vizita traballu ba iha Surabaya-Indonézia durante 
loron sia(9).

Loron dahuluk iha vizita traballu ne'e ekipa APORTIL I,P 
hala’o sorumutu ho Ekipa Dosente ITS hodi partilla hanoin 
kona-ba; 

• prosesu Projetu no Konstrusaun Portuária, 
• Ensaius Jeotéknikus 
• Análize Ring(estakas) Fundasi 
• Análize sedimentu ba volume drajajem 
• Enjeñaria Mekánika no Enjeñaria Elétrika. 
• Levantamentu Meteoseániku 
• Levantamentu Hidrográfiku 

Objetivu husi vizita traballu ba ITS-Institut Teknologi Sepuluh November Surabaya hodi explora 
informasaun no haree fasilidade hodi prepara rekursu Humanus APORTIL I,P tuir formasaun kapasitasaun 
rekursu umanus Iha Departementu Téknik Laboratorium Infrastruktur Pantai dan Pelabuhan dan 
Departement Kontstruksi Bangunan Laut.

Iha vizita traballu ba ITS ne’e simu direta hosi ekipa dosente ITS nian hanesan Lektor Kepala 
Laboratorium Infrastruktur Pantai dan Pelabuhan, Ir.R. Haryo D A,ST.,M.Eng.,Ph.D.; Lektor Kepala 
Kontstruksi Bangunan Laut Dr. Eng. K. Sambodho, S.T., M.Eng. inklui Lektor Dr. Ir. Wahyudi, M.Sc. 
Média, APORTIL I.P

EKIPA APORTIL I.P VIZITA HALO VIZITA KORTEZIA BA ESTALEIRU IHA 

SURABAYA, 04 JUÑU 2024

Prezidente Konsellu Administrasaun Aportil IP, Sr. José de 
Oliveira Leong, akompaña hosi Vogál II Sr. Leandro de Sena 
ho Diretór Infraestrutura Patrimóniu no Portuáriu Sr. Constâncio 
S.C.E Freitas no Diretór Kabotajen Nasionál Sr. Eziquiel Ataide 
Soares hala’o vizita traballu ba Estaleiru PT Dewa Ruci Agung 
iha Surabaya-Indonézia.

Objetivu hosi vizita traballu ba estaleiru PT Dewa Ruci Agung 
atu observa fasilidades apoiu tékniku, Rekursu umanus, atividade 
servisu loron-loron no jestaun ne’ebé durante ne’e estaleiru 
implementa. 

Iha oportunidade ida-ne’e halo mós Vizita traballu no inspesaun 
ba estaleiru sira seluk hodi halo komparasaun ba preparasaun 
planu manutensaun Ro Berlin Nakroma Iha tinan ida-ne’e.
Média, APORTIL I.P

APORTIL I.P HALO SORUMUTU KOORDENASAUN HO KOMPONENTE 

NAVÁL F-FDTL DILI, 05 JUÑU 2024

Vogál I ba Aportil IP, Sr. Julio Saldanha Barreto , simu 
vizita kortezia hosi ekipa komponente Navál F-FDTL, II 
Tenente Navál Timótio Fernandes Amaral ho II Tenente 
Naval Clementino Colo, hodi ko’alia kona-ba koordenasaun 
servisu entre Aportil I.P ho komponente Navál F-FDTL 
ne’ebé destaka iha Portu Dili. Sorumutu refere realiza iha 
edifísiu Aportil IP, iha Portu de Dili, Avenida de Motael, 
Dili Timor-Leste.

Objetivu hosi sorumutu koordenasaun ne’e ekipa 
Komponente Navál aprezenta kona-ba servisu Komponente 
Navál nian iha Portu Dili no Destakementu ekipa II Tenente
Navál Clementino Colo ho nia Crew hosi baze hera sei 
halo rotasaun servisu ba II Tenente Navál Timótio 
Fernandes Amaral ne’ebé mak durante ne’e destaka iha 
Portu Dili. Média, APORTIL I.P

EKIPA APORTIL I.P VIZITA KORTEZIA BA ESTALEIRU PT. INDONÉZIA 

MARINA SHIPYARD SURABAYA, 05 JUÑU 2024

Prezidente Aportil IP, Sr. José de Oliveira Leong, 
akompaña hosi Vogál II Sr. Leandro de Sena ho ekipa 
téknika halo mós Visita trabalhu ba Estaleiru PT 
INDONESIA MARINA SHIPYARD ho objetivu atu 
observa direta kondisaun no fasilidades inklui jestaun 
servisu ne’ebé overese ba kliente sira.

Rezultadu observasaun hosi  ekipa ba,  PT 
INDONESIA MARINA SHIPYARD ne’e hatudu 
katak Fasilidade durante uza hodi halo reparasaun iha 
estaleiru mak hanesan Slip way, floating Dock, 
Graving Dock no workshop ka fasilidade apoiu 
n e ’ e b é  k o m p l e t u  M é d i a ,  A P O RT I L  I . P

EKIPA APORTIL VIZITA TRABALLU BA ESTALEIRU PT. DOK PANTAI 

LAMONGAN SURABAYA, 05 JUÑU 2024

Prezidente Aportil IP, Sr. José de Oliveira Leong, akompaña 
hosi Vogál II Sr. Leandro de Sena ho ekipa téknika halo 
vizita traballu ba Estaleiru PT. DOK PANTAI LAMONGAN 
ho objetivu atu haree direta fasilidades ba reparasaun Roo 
Berlin Nakroma no mós jestaun husi inísiu Ro tama to'o 
finaliza manutensaun iha Estaleiru refere.

fasilidades ne’ebé iha hanesan slip way no workshop 
(fasilidades apoiu) ba makina, elektrisidade, kanalizasaun 
pipa kompletu. Média, APORTIL I.P

EKIPA APORTIL I.P HALO VIZITA KORTEZIA BA POLITEKNIK 

PELAYARAN SURABAYA, 06 JUÑU 2024

Prezidente Aportil IP, Sr. José de Oliveira Leong, akompaña 
hosi Vogál II Sr. Leandro de Sena ho ekipa téknika halo 
v iz i t a  t r aba l lu  ba  POLITEKNIK PELAYARAN 
SURABAYA ho objetivu atu halo Koopersaun Servisu iha 
Kapasitasaun Rekursu Umanus iha área Marítima.

Iha biban ne’e ekipa mós hetan oportunidade halo visita 
fasilidade fatin ba trainamentu, akomodasaun, kantina no 
fatin ba simulasaun Ro nian. Média, APORTIL I.P

SORUMUTU KOORDENASAUN ENTRE APORTIL I.P HO DNRAS

DILI, 06 JUÑU 2024

Vogál I Aportil I.P Sr. Julio Saldanha Barreto halo sorumutu 
koordenasaun ho ekipa Diresaun Nasionál ba Regulasaun 
Água no Saneamentu"DNRAS " Sr. Jaime Mateus dos 
Santos, sorumutu refere realiza iha edifísiu Aportil I.P.

Sorumutu entre Aportil IP ho ekipa DNRAS ne’e realiza ho 
objetivu atu halo koordenasaun kona-ba prosesu halo teste 
ba kualidade Bee moos iha tanke konservatóriu Aportil I.P 
nian ne’ebé mak nia kanalizasaun Bee moos mai husi 
Responsabilidade BTL.EP nian.

Hafoin halo observasaun direta iha tanke konservatóriu 
Aportil I.P nian, tempu badak ekipa DNRAS sei halo 
relatóriu no rekomendasaun ba Aportil, nune’e Aportil 
bele halo reabilitasaun ba tanke konservatóriu iha 
tempu badak tuir rekomendasaun hosi DNRAS ne’ebé 
mak sai hanesan reguladór ba iha Bee moos nian, 
nune’e Aportil I.P bele fornese Bee moos ne’ebé ho 
kualidade di’ak públiku. Média, APORTIL I.P

APORTIL I.P FÓ ESPASU BA EKIPAMENTU LIXU HUSI AUTORIDADE 

MUNISÍPIU DILI, 07 JUÑU 2024

Vogál I ba Aportil I.P Sr. Julio Saldanha Barreto halo 
koordenasaun ho reprezentante autoridade munisípiu dili 
atu oferese espasu mamuk iha Portu Dili ba Autoridade 
Munisípiu Dili hodi asegura provizoriamente fatin Lixu 
ne’ebé mak durante ne’e asegura hela iha Caicoli-Dili, 
Tribunál Rekursu nia oin.

Vogál I ba Aportil I.P oferese espasu ne’ebé iha tanba simu 
ona informasaun hosi S.E. Ministru Transporte no 
Komunikasõens katak iha ona liña koordenasaun ho S.E. 
Ministru Administrasaun Estatál hodi asegura fatin Lixu 
ne’e provizoriamente iha Portu Dili.

Hafoin simu informasaun, Autoridade Munisípiu Dili 
liuhosi Adjuntu Munisípiu Dili Sr. Fransisco dos Santos 
halo koordenasaun Direta ho Aportil IP hodi aloka kedas 
fatin lixu mai iha Portu Dili.

Tuir planu, tempu badak sei halo lansamentu hotu maka 
fatin lixu hirak-ne’e muda fila fali ba fatin ne’ebé mak 
propriu.Média, APORTIL I.P

VOGÁL I APORTIL I.P PARTISIPA FORUM KONEKTIVIDADE MARÍTIMA 

ASEAN MALÁZIA, 10 JUÑU 2024,

Vogál I APORTIL I.P, Sr. Julio Saldanha Barreto reprezenta 
APORTIL I.P hanesan operadór no Sra. Demetria P.G Seran 
inklui Sr. Alberto Freitas Pereira reprezentante husi 
Diresaun Nasionál Transporte Marítima-DNTM nu'udar 
parte reguladór, hodi partisipa iha Forum Konektividade 
Marítima ázean, ne’ebé realiza durante loron rua iha 
Penang-Malázia.

Fórum ne'e nu'udar sorumutu espesialista sira hosi Malázia, 
Repúblika Korea, Austrália no membru Ázean hotu hodi 
fahe esperiénsia, polítikas no pratikas di'ak hodi hasa'e 
konektividade marítima ne'ebé foku ba transporte marítima 
ekolójiku no jestaun korente abastesimentu, automasaun 
portuário no dijitalizasaun.

CEPAD HALA’O ENTREVISTA INTERATIVU BA DIRIJENTES APORTIL I.P 

Dili, 12 JUÑU 2024

Vogál II APORTIL IP, Sr. Leandro de Sena akompaña hosi 
ekipa tékniku simu ekipa hosi CEPAD-Centro Estudos para 
a Paz e o Dezenvolvimento ne’ebé lidera hosi enomeradór 
Sr. Gilberto da S. Correia, hodi halo entrevista interativu 
kona-ba Governasaun di’ak, entrevista interativu refere 
realiza iha edifísiu APORTIL IP, Avenida Motael,Dili.

Entrevista interativu ne’e hodi partilla informasaun ho 
objetivu hodi sukat nivel koñesimentu ho implementasaun 
ba prinsípiu boa governasaun iha funsionalismu públiku.

Iha okaziaun ne’e direijente APORTIL IP ne’ebé hetan 
oportunidade entervista maka;

Vogál II Sr. Leandro de Sena; 

Asesór Administrasaun Jerál APORTIL I.P Sr. Teotónio 
de Asis; 

Diretór Aprovizionamentu Interinu Sr. Gabriel Hilário 
Fernandes, Diretora Rekursu Umanu Interina Sra. Maria 
Elisa G. do Nascimento no Diretora Finansas Sra. Sara 
Pinto.

Misaun hosi CEPAD mak uza survei kolaborativu no diálogu hodi hasa'e konesimentu kona-ba asuntu hirak 
relasiona ho konflitu no dezafius prinsipál iha konsolidasaun demokrásia reprezentativu iha Nasaun ne’e. 
Média APORTIL I.P

TERMINÁL PASAJEIRUS PORTU DILI HAHÚ REABILITA

20 JUÑU 2024

Empreza Konstrusaun Sivil Irmão Sandobe, Unip. Lda, 
Kinta-Feira, tuku 09:00 ne’e hahú implementa projetu 
reabilitasaun Terminál Pasajeirus Portu Dili, no tuir planu 
serbisu kontrusaun reabilitasaun Terminál Pasajeirus ne’e 
sei termina tuir kontratu ne’ebé estabelese ona. 
Média APORTIL I.P

KONSELLU ADMINISTRASAUN APORTIL I.P HAMUTUK HO S.E. 

MINISTRU-MTK OBSERVA RO CABLE ILE D’AIX DILI, 21 JUÑU 2024

Prezidente APORTIL I.P, Sr. José de Oliveira Leong, 
hamutuk ho Vogál I Sr. Julio Saldanha Barreto no 
Vogál II Sr. Leandro de Sena akompaña S.E. Ministru 
Transportes no Komunikasõens, Eng. Miguel Marques 
Gonçalves Manetelu, observa Ro Cable Ship Ile D'aix no 
prosesu reabilitasaun Terminál Pasajeirus Portu Dili.

Aléinde ne’e observa mós fatin preparasaun serimónia 
lansamentu Kabu Fibra ótika ne’ebé mak sei hala’o iha 
Loron, Sábadu 22 Fulan Juñu Tinan 2024 iha Portu Dili. 
Média APORTIL I.P

PRIMEIRU-MINISTRU KAYRALA XANANA GUSMÃO OBSERVA RO CABLE SHIP

 ILE D’AIX MAI HUSI FRANCA DILI, 21 JUÑU 2024

Prezidente Aportil I.P Sr. José de Oliveira Leong, Vogál I 
Aportil I.P Sr. Julio Saldanha Barreto, Vogál II Aportil I.P 
Sr. Leandro de Sena Hamutuk ho S.E Ministru Transportes 
no Komunikasoins Eng. Miguel Marques Gonçalves 
Manetelu Akompaña S.E Primeiru-Ministru Kay Rala 
Xanana Gusmão halo observa Ro Cable Ship Ile D'aix mai 
husi Nasaun Fransa hodi tula fiu kabu fibra ótika ne'ebé 
mak sei halo lansamentu iha loron 22 fulan Juñu Tinan 
2024. Média, APORTIL I.P

KONSELLU ADMINISTRASAUN APORTIL I.P PARTISIPA IHA SERIMONIA 

ASINATURA PLAKA NO ATRIBUISAUN NARAN MARTIRES DA PATRIA BA 

KABO SUBMARINU FIBRA OPTIKA DILI, 22 JUÑU 2024

Prezidente Aportil I.P Sr. José de Oliveira Leong, Vogál I 
Aportil I.P Sr. Julio Saldanha Barreto, Vogál II Aportil I.P 
Sr Leandro de sena, akompaña IX Governu Konstitusionál 
ne'ebé mak lidera husi S.E Primeiru Ministru Kay Rala 
Xanana Gusmão ,partisipa iha serimonia asinatura plaka no 
mos atribuisaun naran Martir Patria sira ba Kabo 
Submarino Fibra Óptika iha Portu Dili.

Primeru Ministru Kay Rala Xanana Gusmão hateten 
repitidores sira ne'ebe naran tau iha Kabo Submarino Fibra 
Óptica ne'e,hanesan rekoinesementu ba sira nia luta no 
sakrifisio ba rai doben ida ne'e nia idenpendensia.

Atu haktuir tan katak, liu husi Reuniaun Konsellu Ministru 
iha dia 5 fulan Juñu 2024 , disidi fo naran ba eroi sira ne'eb 
mak mate ba rai ida ne'e. hodi nune'e tau iha Fibra Óptica 
no kabo Submarino ne'e ba Repetidor sira mak hanesan;

Iha Diskursu S.E Ministru Transportes no Komunikoins Eng. 
Miguel Marques Gonçalves Manetelu, hateten eventu ne'e 
nu'udar eventu importante ba tecnologia no remodernizasaun 
redi telekomunikasaun iha Timor-Leste.

"Okajiaun ida ne'e nu'udar eventu importante ba ita nia 
dezenvolvimentu teknolojia no remodernijasaun redi 
telekomunikasaun no mos parte ida nu'udar rekoinesementu 
ida ba ita nia eroi ne'ebé mak aten brani no dedikasaun 
sakrifisio ba ita nia nasaun ida ne'e nia independensia no 
ba dezenvolvimentu aban bainrua nian.dehan S.E Ministru
Governante ne'e haforsa tan katak,mesmu prosesu ida ne'e 
nu'udar prosesu inisiu ida, liu husi prosesu instalasaun 
seluk.Maibe Nuno Kompromete tuir kalendario ne'ebe mak 
iha antes tinan 2024 remata ona kabo fibra no mos prontu 
ona bele fornese internet ne'ebe mak kualidade di'ak no 
l a l a i s  b a  p o p u l a s a u n  h o t u  i h a  Ti m o r - L e s t e .

1) R4101 Saudozu Maria Ubu Bele "Maria Tapo"
2) R4102 Saudoza Rosa Bonaparte Soares "Muki".
3) R.4103 Saudoza Dulse Maria Da Cruz "We-we". 
4) R.4104 Saudozu Fernando De Araújo 'La-Sama". 
5)Saudozu Agustino Do Espritu Santo.
6)R.4301Saudozu José Da Silva. 
7) R.4302 Saudozu Verânsio Ramos Amaral Ferras.
8)R.4303 Saudozu Dinis Carvalho Da Silva "Nelo Kadomi 
   Timor".

Atu rekorda fali katak, mensajen ne'ebe mak Sua 
Exelênsia Primeru Ministru Kay Rala Xanana Gusmão 
iha diskursu ba okajiaun tomada de posse ba IX Governu 
Konstuitisíonal nian hateten katak, IX Governu sei konklui 
konstrusaun no instalasaun ba kabo fibra óptica no garante 
redi internet ida ne'ebe mak di'ak ba sidadaun sira hotu iha 
Teritoriu Nasional. Média, APORTIL I.P

KONSELLU ADMINISTRASAUN APORTIL I.P PARTISIPA A CERIMONIA DA 

CELEBRAÇÃO DE CABO SUBMARINO DE FIBRA ÓPTIKA TIMOR-LESTE 

SOUTH SUBMARINE CABLE DILI, 24 JUÑU 2024

Prezidente Aportil I.P Sr. José de Oliveira Leong, Vogál II 
Sr Leandro de Sena, hamutuk membru Governu IX 
Konstitusionál akompaña S.E Primeiru-Ministru Kay Rala 
Xanana Gusmão, iha selebrasaun serimónia Kabu 
Submairnu-Fibra Ótika, iha Bebonuk.

Intervensaun SE Ministru Transportes no Komunikasoens 

Iha Okaziaun 

Seremónia Lansamentu ba Instalasaun Kabu Submarinu 

Sua Exelénsia Señor Primeiru-Ministru, Maun Boot Kay Rala 
Xanana Gusmão 

Sua Exelénsia Señor Primeiru-Vice-Primeiru-Ministru, Ministru 
Koordenadór Assuntu Ekonómikus no Ministru Turizmu no 
Ambiente no Primeiru Ministru Interinu 

Sua Exelénsia Señor Segundu Vice-Primeiru-Ministru, Ministru 
Koordenadór ba asuntu Sosiais no Ministru Dezenvolvimentu 
Rurál no Abitasaun Komunitária 

Exelénsia Señores/as Distintus/as Deputadus/as Parlamentu 
Nasionál Nian 

Exelénsia senhores/as kolegas membrus do governu 

Exelénsia Señores/as Embasadores ka Diretores Kooperasaun 
sira 

Exelénsia Señores/as Parseru Dezenvolvimentu sira hotu 

Senhores/as Diretores Jerais no Diretores Nasionais, 

Distintus konvidadus, Senhores/as 

Bom dia, 

Uluk nia nain, ita agradese ba Maromak ba Nia grasa no 
Nia béran, ne’ebé halibur hamutuk ita hotu iha fatin ida 
ne’e ohin, ba seremónia lansamentu koneksaun fibra óptika 
iha fasilidade estasaun ba Kabu Submarinu nian. 2/5 

Ho laran haksolok no ho ónra boot, mak hau lori Steering 
Committee ba Infraestrutura Kabu Submarinu no grupu 
trabalhu nia naran, hato’o ami nia boas vindas ba ita boot 
sira hotu nia prezensa, iha seremónia ida ne’e. 

Eventu ida ne’e mak prosesu ikus nian husi prosesu naruk 
ne’ebé lao tiha ona durante tinan 10 nia laran. Desde tinan 
2014, governu Timor-Leste hatudu ona nia interese ba 
North West Cable System (NWCS) husi VOCUS nian no 
hakarak atu halo koneksaun. Tinan 2 liu tiha, iha 2016, 
mak governu Timor-Leste asina nota intendimentu ida 
(MOU) entre TL no VOCUS no iha tinan 2017 Governu 
Timor-Leste ho VOCUS asina akordu ida hanaran 
“Option Agreement”. 

Prosesu ida ne’e kontinua ho asina Deklarasaun Konjunta, ba kooperasaun bilaterál iha dezenvolvimentu 
projetu “TLSSC; Front End Engineering Design (FEED”. Iha tinan 2020, FEED ba TLSSC nian konkluidu
 no iha 31 Maiu 2022, Governu Timor-Leste no Alcatel Submarine Networks (ASN) asina kontratu publiku 
ida ba dezenvolvimentu ka instalasaun kabu submarinu nian. 

Hafoin IX Governu Konstitusional toma pose, iha kedas kompromisu governu nian ida husi kompromisu 17 
seluk ba tinan dauluk governasaun nian mak “Konklui konstrusaun no instalasaun Kabu Fibra Óptika no 
garante ligasaun internet ida ho kualidade ba sidadaun sira hotu iha territóriu nasionál”. 

Ohin, ita to’o ona ba faze ida ne’e hodi hahu lansa ba instalasaun ka koneksaun husi ne’e ba Darwin, no 
hein katak antes tinan 2024 remata,ita iha ona internet ne’ebé mai husi Kabu Submarinu ne’ebé “Ready 
for Service”. 

Koalia konaba kapasidade ka velosidade internet, Kabu Submarinu (TLSSC) ne’e dezeña atu bele fornese 
internet ho kapasidade transfer dadus ho 27 terabit per second (27 mil gigabit per second) entre Timor-Leste 
no Australia. Se karik bele kompara, bazeia ba estimasaun Autoridade Nasional Komunikasaun (ANC), oras 
ne’e dadaun, ita nia utilizasaun internet iha Timor-Leste por volta 20 – 30 gigabit per second. Entretantu, 
kabu ida ne’e ho kilometru atus neen hitu (607km) ne’ebé inklui ho repitedor 7 no iha Branch Unit (BU) 1, 
ne’ebé dedikadu ba Greater Sunrise no ba repetedor sira, ita fó ona naran husi ita nia erói sira iha loron rua 
(2) liu ba.

Atu remata, lori steering committee nia naran, dala-ida tan, ami hakarak rekoñese apoiu jenerozu no 
kooperasaun husi entidades sira hotu: 

* Ba Governu Australia liu husi Embasadora Australia iha Timor-Leste ba apoiu Jenerozu iha prosesu ne’e 
   tomak, ami nia agradese wain. 

* Ba Governu Indonezia, liu husi Embasadr Indonesia iha Timor-Leste, ne’ebé koopera iha prosesu ne’e 
   tomak, liu-liu ba kooperasaun hodi hamos FADs (Rompong) sira iha rute ne’ebé ro tula kabu ne’e liu mai, 
   no ba rute instalasaun fiu nian, ami nia agradesimentu wain.

* Ba Uniaun Europeia, liu husi Embasador Uniãun Europeia nian iha Timor-Leste, ba apoiu Jenerozu iha 
   presu ne’e, ami nia agradese wain. 

* Ba kompaña Alcatel Submarine Network (ASN), ba VOCUS no ba ekipa teknikus hotu-hotu ne’ebé fo 
   asistensia téknika iha nivel hotu-hotu, ba prosesu ne’e tomak to’o ohin loron, ami nia agradesimentu wain. 

* Ba kompaña RMS Engineering, ne’ebé harí fasilidade báze ba Fasilidade Estasaun Kabu Submarinu (CLS) 
   ne’ebé inklu beach-man-hole no land-duct. Ami nia agradese wain. 

* Ba kompaña DXN Australia, ne’ebé harí Shelter ka uma estasaun ba kabu Submarinu, ami nia 
   agradesimentu wain. 

* Ba kompaña NEMS Australia, ne’ebé halo supervizaun ba projetu ne’e, ami nia agradesimetu wain. 

* Ba tékniku sira ne’ebé servisu maka’as, ba ekipa liñas Ministeriais ne’ebé akompanha prosesu ne’e tomak, 
   ami nia agradese wain. 

Tamba prosesu ida ne’e, naruk no komplikadu tebes, ne’ebé involve aspetu tékniku, legal no desizaun 
polítika oin-oin, mak hau lori steering committee nia naran, kontinua husu apoiu ba entidades hotu-hotu, 
ne’ebé direta ka indiretamente involve, no liu-liu ba parserus dezenvolvimentu 5/5 

sira iha prosesu ne’e, tekniku sira no paíz amigu sira, atu kontinua apoiu inisiativa boot ida ne’e, durante 
prosesu instalasaun to’o remata. Obrigau wain. Média, APORTIL I.P

EKIPA TÉKNIKU REALIZA SORUMUTU KOORDENASAUN SERVISU

DILI, 27 JULLU 2024

Vogál I APORTIL I.P, Sr. Julio Saldanha Barreto, realiza 
sorumutu koordenasaun ho ekipa Enjeñeiru hosi Ministériu 
Transportes no Komunikasoins MTK), enjeñeiru hosi 
Kompañia Konstrusaun Sivíl Irmão Sandobe, Unip. Lda, 
inklui enjiñeiru APORTIL nian relasiona ho prosesu 
reabilitasaun Terminál Pasajeirus Portu Dili, sorumutu 
refere realiza iha edifísiu Aportil I.P. 

Objetivu hosi sorumutu ne’e hodi partilla hanoin kona-ba 
difikuldade no progresu serbisu konstrusaun Terminál 
Pasajeirus Portu Dili ne’ebé daudaun lao hela.

Iha sorumutu ne’e, ekipa Enjeñeiru hosi Aportil I.P hato’o 
ba kompañia katak, iha prosesu konstrusaun tenke kontinua 
mantein dezeñu orijinalidade ne’ebé iha ona no utiliza 
materál konstrusaun ne’ebé kualidade durante prosesu 
kontrusaun. Média, APORTIL I.P

PRIMEIRU MINISTRU KAY RALA XANANA GUSMÃO INAUGURA 

EKO-TURIZMU IHA SUKU TIBAR, 04 JULLU 2024

Prezidente Aportil I.P Sr. José de Oliveira Leong Partisipa 
iha Seremónia inaugurasaun Eko-Turizmu Konservasaun 
ai-parapa iha Suku Tibar, iha loron Kinta-Feira.

Primeiru-Ministru, Kay Rala Xanana Gusmão halo 
inaugurasaun ba eko-turizmu konservasaun ai-parapa 
ne’ebé lokaliza iha Turleu, suku Tibar, postu administrativu 
Bazartete, munisípiu Liquiça.

Serimónia inaugurasaun ne’e, Primeiru-Ministru akompaña 
husi diretór ezekutivu Timor Port, Rafael Ribeiro, 
Prezidente Autoridade Munisípiu Liquiça, Paulino Ribeiro 
no populasaun suku Tibar. Média, APORTIL I.P

21



BULETIN APORTIL.I.PBULETIN APORTIL.I.PBULETIN APORTIL.I.PBULETIN APORTIL.I.P
2024

EDISAUN 1

Maio to Dezembro

ADMINISTRAÇÃO DOS PORTOS DE TIMOR LESTE, I.P.ADMINISTRAÇÃO DOS PORTOS DE TIMOR LESTE, I.P.ADMINISTRAÇÃO DOS PORTOS DE TIMOR LESTE, I.P.

Media Aportil.I.P

TRIPULANTES BERLIN RAMELAU HALO SIMULASAUN WAINHIRA HETAN 

INSENDIU IHA RO LARAN DILI, 08 JULLU 2024

Vogál I Aportil I.P Sr. Julio Saldanha Barreto hamutuk ho 
Vogál II Aportil I.P Sr. Leandro de Sena akompaña hosi 
Diretór Interino Kabotagen Sr. Rolando Xavier partisipa, 
Simulasaun Tripulantes husi Berlin Ramelau.

Objectivu husi Simulasaun ida-ne'e, atu tripulantes sira bele 
halo preparasaun ba ekipamentus salva moris nian, no 
ekipamentus wainhira hetan insendiu iha Ro laran, sira iha
emerjénsia saida de’it akontese sira bele responde iha Ro 
laran, sira ne'e Treinadu no Preparadu.

Tripulantes sira-ne'e husi Berlin Ramelau hamutuk nain 
sanulu resin ne'en ne'ebe lidera husi Kapitaun Berlin 
Ramelau Bima Arizal Alam. Média, APORTIL I.P

PORTU KAERABELA IHA ONA FAZE ESTUDU VIABILIDADE

DILI, 08 JULLU 2024

Jornalista Timor Post halo entrevista ho Vogál I Aportil I.P 
Sr. Julio Saldanha Barreto kona-ba Portu Kaerabela, iha nia 
servisu fatin Aportil I.P Motael Dili.

Vogál I Aportil I.P Sr. Julio Saldanha Barreto hatete, prosesu 
kona-ba portu kaerabela ne'e iha hela faze estudu viabilidade 
ida-ne'e, kontinua hela agora dadauk estudu ne'e lao ita sei 
prepara fali husi parte JICA.

Sei haree fali konsultan ida prepara DID, prosesu ne'e ita 
hatene katak, ba konstrusaun ne'e envolve hotu Engiñeiru, 
sira iha laran, ida-ne'e faze Estudu Viabilidade nian.

Entretantu, Prosesu ne'e ita hein de’it tama ona iha fundus 
infraestrutura Aportil I.P hein desizaun husi S.E Ministru 
Tr a n s p o r t e s  n o  K o m u n i k a s õ e n s  s i r a  n i a n .
Média, APORTIL I.P

PRIMEIRU-MINISTRU KAY RALA XANANA GUSMÃO HALO OBSERVASAUN 

IHA PORTU DILI, 10 JULLU 2024

Prezidente Aportil I.P Sr. José de Oliveira Leong no Vogál I 
Aportil I.P Sr. Julio Saldanha Barreto, hamutuk ho Membru 
IX Governu Konstituisional Akompaña S.E Primeiru-
Ministru Kay Rala Xanana Gusmão hodi halo observasaun 
iha fatin Portu Dili.

Objectivu husi vizita ne'e, hodi prepara fatin ba 
komemorasaun tinan-25 konsulta popular Timor-Leste nian, 
30 Agusto 1999-30 Agusto 2024, ne’ebé tuir planu sei 
realiza loron konsulta populár 30 Agusto 2024 Tinan ida-
ne'e.

Aliénde ne’e, Xefe Governu haree mós fatin tau-lisu 
ne’ebé kompañia sosa tau hela iha Portu Dili. 
Média, APORTIL I.P

APORTIL I.P HO ALFANDEGA IDENTIFIKA SASAN IHA AREADORES 

PORTU DILI, 11 JULLU 2024

Aportil I.P halo liña koordenasaun ho Alfandega hodi 
identifika kona-ba Kareta ho kontentores ne’ebé mak 
daudaun ne’e rai hela iha areadores Potru Dili nian.

Sasan hirak-ne’ebé identifika mak hanesan;
1. Kareta ho marka oioin hamutuk 52
2. Eskavatór 2
3. Kontentór 12
4. Ro 2 no
5. Motor tiga roda 2
Média, APORTIL I.P

KONSELLU ADMINISTRASAUN APORTIL I.P SIMU VIZITA KORTEZIA HOSI 

EKIPA INTERNATIONAL SHIP AND PORT FACILITY (ISPS)

DILI, 15 JULLU 2024

Prezidente Aportil I.P Sr. José de Oliveira Leong no Vogál I 
Aportil I.P Sr. Julio Saldanha Barreto, inklui ekipa tékniku 
Aportil I.P no Diresaun Nasionál Transporte no Marítima-
DNTM simu vizita kortezia hosi Guarda Costeira Estadu 
Unidus Amérika, iha edifísiu APORTIL,I.P. Avenida Motael 
Dili.

Objetivu hosi vizita ne’e atu observa fasilidade no mekanismu 
atendomentu inklui fahe esperiénsia kona-ba lala’ok 
atendeimentu liuliu oinsá Timor-Leste bele implementa 
Sistema International Ship and Port Facility Security (ISPS) 
Portu Dili.

Iha biban ne’e, ekipa Guarda Costeira Estadu Unidus 
Amérika halo mós vizita kortezia ba areadores portu Dili, 
postu seguransa sira iha portu Dili hodi haree direta dezafiu 
no difikuldade pesoál seguransa sira oinsá prosesu halo 
atendementu públiku. Média, APORTIL I.P

PRIMEIRU MINISTRU KAY RALA XANANA GUSMÃO HO PARSEIRU 

INTERNASIONAL HALO OBSERVASAUN BA PORTU DILI

DILI, 22 JULLU 2024

Prezidente Aportil I.P Sr. José de Oliveira Leong Akompaña 
S.E Primeiru-Ministru, Kay Rala Xanana Gusmão no 
Parseiru Internasionál hodi observa fatin bá futuru 
instalasaun sentru turizmu iha Portu Díli ba área Kristu Rei, 
Dili. Média, APORTIL I.P

KONSELLU ADMINISTRASAUN APORTIL I.P NOMEIA KARGU DIRESAUN 

NO KARGU XEFIA FOUN DILI, 23 JULLU 2024

Prezidenti Aportil I.P Sr. José de Oliveira Leong akompaña 
hosi Vogál I Aportil I.P Sr. Julio Saldanha Barreto ho Vogál 
II Sr. Leandro de Sena realiza sorumutu dahuluk ho 
Nomeiasaun Kargu Diresaun no kargu Xefia hodi ko’alia 
kona-ba kna’ar no servisu iha ida-idak nia servisu loron-
loron.

Konsellu Administrasaun Aportil I.P delibera no aseita hodi 
nomeia kargu diresaun no kargu xefia iha instituisaun 
APORTIL I.P, Kargu Diresaun no kargu xefia ne’ebé hetan 
ona nomeiasaun husi Konselho administrasaun APORTIL 
I.P tuir artigu 16 alinea 1 no Alinea 2 Regulamentu internu 
APORTII, I. P sei hala’o kna’ar no reponsabilidade tuir lei 
ne’ebé vigor. Média, APORTIL I.P

VOGÁL II APORTIL I.P PARTISIPA REUNIAUN SIRKULÁR ORSAMENTU 

BA TINAN 2025 DILI, 23 JULLU 2024

Vogál II Aportil I.P Sr. Leandro de Sena, partisipa iha 
Sermónia Sirkulár Orsamentu ba tinan 2025 iha Salaun 
Ministériu Finansas Aitarak Laran.

Iha Seremónia ne’e S.E Vise-Ministra Finansas, Sra. Felícia 
Claudinanda Cruz Carvalho, husu ba Ministériu, Ajénsia, 
Empreza Públika no autoridade Munisípiu sira atu servisu 
maka’as hodi ezekuta orsamentu liu-liu ba iha Kapitál 
Dezenvolvimentu, tanba agora ita foin alkansa 40.8%.

S.E Ministra Finansas, Sra. Santina José Rodrigues F. Viegas Cardoso, iha nia intervensaun iha ámbitu 
Serimónia Sirkulár Orsamentu ba tinan 2025, orsamentu ida-ne’e ita halo análize ida forte, nia mós informa 
tuir planu sei hala’o fila-fali Sensus, la’os de’it hodi hatene de’it kona-ba dadus populasaun nian, maibé 
importante liu mak hodi hatene sidadaun sira-nia moris di’ak atinji ona ka lae. Média, APORTIL I.P

APORTIL I.P KONTINUA HAMETIN LIÑA KOORDENASAUN HO PARTE 

INTERESADA SIRA DILI, 26 JULLU 2024

Prezidente Aportil I.P Sr. José de Oliveira Leong akompaña 
hosi Vogál I Aportil I.P Sr. Julio Saldanha Barreto ho Vogál 
II Sr. Leandro de Sena realiza sorumutu ho ajénsia Irmão 
Timor Unip.Lda ho Versado Shipping. Sorumutu refere 
realiza iha edifísiu Aportil.

Objetivu hosi sorumutu ne’e hodi partilla informasaun 
relasiona ho planu Konsellu Administrasaun aportil nian 
kona-ba estabelesimentu Sistema operasaun seguransa no 
regulamentu tarefa iha portuária. Média, APORTIL I.P

EKIPA TÉKNIKU APORTIL I.P AKOMPAÑA DNRAS HALO TESTE BEE 

MOOS IHA PORTU DILI, 06 AGOSTU 2024

Ekipa Tékniku Aportil I.P ne’ebé lidera husi Xefe 
Departementu Planeamentu Sr. Tarzan António Soares 
hamutuk ho ekipa hosi Diresaun Nasionál ba Regulasaun 
Água no Saneamentu "DNRAS" Sr. Jaime Mateus dos 
Santos, Xefe Laboratóriu Sr. Mario Soares, no Sr. Ricardo 
Bello, foti amostra iha rejervatóriu bee moos hodi halo teste 
ba Bee mós iha Portu Dili.

Objectivu husi observasaun direta iha tanke rejervatóriu 
Aportil nian nune’e iha tempu badak ekipa DNRAS sei halo 
relatóriu no rekomendasaun ba APortil I.P, nune’e Aportil I.P 
bele hetan sertifikasaun maka foin bele kontinua ho 
reabilitasaun ba tanke rejervatóriu iha tempu badak tuir 
rekomendasaun hosi DNRAS ne’ebé mak sai reguladór ba 
iha bee moos nian nune’e Aportil I.P bele fornese bee moos 
ho kualidade. Média, APORTIL I.P

OSEAN LAND TIMOR-LESTE LDA DEMOSTRA TEKNOLOJIA AVANSADU 

MAI APORTIL I.P DILI, 07 AGOSTU 2024

Prezidente Aportil I.P Sr. José de Oliveira Leong hamutuk 
ho Vogál II Sr. Leandro de Sena no akompaña hosi ekipa 
tékniku partisipa iha serimónia lansamentu amostra 
ekipamentu teknolojia avansadu kona-ba survei iha área 
tasi nian ne’ebé demonstra hosi ekipa OSEAN LAND 
TIMOR-LESTE LDA no kolabora ho PT OSEAN LAND 
SURVEI INDONÉZIA.

Objetivu prinsipál hosi demosntra ekipamentu teknolojia 
avansadu ba peskiza iha área tasi nian ne’e hodi mellora 
akurasaun no efisiénsia iha rekolla dadus sira iha terenu.

Instrumentu teknolojia hirak-ne’ebé demosntra hosi 
kipa OseanLand Timor-Leste, Lda no PT OseanLand survei 
Indonézia demonstra ekipamentu teknolojia survei mak 
hanesan geospasial, lidar no batimetri (GNSS Geodetic, 
Drone LIDAR, 3D SLAM Laser  Scaner,  USV 
Echosounder).

Prezidente konsellu Administrasaun Aportil I.P hateten 
katak, eventu ne’e importante tebes ba Aportil tanba 
daudaun ne’e sedimentasaun iha tasi-laran área portu dili 
nian halo hahú iha tinan 2013 ate agora seidauk halo foun 
fila fali no lansamentu ida-ne’e hodi bele hatene volume 
laloran tasi, tasi nia klean, inklui sedimentasaun iha tasi 
okos. Média, APORTIL I.P

MTK HAMUTUK HO AJÉNSIA TUTELADA SIRA APREZENTA 

PROPOSTA ORSAMENTÁL TINAN 2025 BA KRO

DILI, 14 AGOSTU 2024

Ministériu Transportes no Komunikasõens ne'ébé lidera hosi  
S.E. Ministru Transportes no Komunikasõens  Eng. Miguel 
Marques Goncalves Manetelu, ne’ebé akompaña husi 
Prezidente APORTIL I.P Sr. José de Oliveira Leong Vogál I 
APORTIL I.P Sr. Julio Saldanha Barreto no Vogál II 
APORTIL I.P Sr. Leandro de Sena hamutuk ho  Ajénsia 
tutelada sira aprezenta Proposta Orsamentál tinan 2025 ba 
Komité Revizaun Orsamentál (KRO) iha Salaun Auditoriu 
Ministériu das Finansas Aitarak Laran Dili.

Iha okaziaun ne’e, instituisaun autónoma hirak-ne'ébé 
tutelada ba Ministériu Transportes no Komunikasõens mós 
aprezenta Orsamentu mak hanesan; Administração dos 
Portos de Timor-Leste (APORTIL,I.P), Autoridade Nasionál 
Komunikasaun (ANC), Aeroportu no Navegasaun 
Timor-Leste, Empreza Públika (ANATL, E.P), Autoridade 
Avisaun Sivil Timor-Leste (AACTL), no Ajénsia Tic 
Timor I.P Média, APORTIL I.P

VOGÁL II APORTIL I.P PARTISIPA SERIMÓNIA ENTREGA 

EKIPAMENTU KOLEKSAUN NO TRANSPORTE FASILIDADE 

ÁREA DEPOT LIKISA, 22 AGOSTU 2024

Vogál II APORTIL I.P Sr. Leandro de Sena, partisipa iha 
serimónia entrega transporte no materiál ba projetu 
prevensaun Lixu iha Kapitál Dili husi Kompañia Harbour 
ba Guvernu Timor-Leste, iha suku Tibar, Munisípiu Likisa. 

Projetu husi Guvernu ne'e atu fasilita rekolla lixu ho 
ekipamentu modernu, transporta lixu husi kapitál Dili mai 
Tibar no halo resiklázem lixu ho objetivu atu rezolve 
problema lixu iha sidade Dili.

Partisipa iha atividade refere, Membru Guvernu sira 
hanesan S.E Vise Mnistru Admintrasaun Estatál Sr. Jacinto 
Rigoberto, S.E Vise Ministro Asuntus Parlamentár 
Sr. Adérito Hugo, Komisáriu Jerál PNTL Sr. Henrique da 
Costa, autoriedade Munisipál Dili no Liquiça, reprezentante 
kompañia no konvidadu sira seluk. Média, APORTIL I.P

PREZIDENTE APORTIL I.P PARTISIPA IHA ANIVERSÁRIU TIC TIMOR 

BA DALA HITU DILI, 27 AGOSTU 2024

Prezidente konsellu administrasaun APORTIL I.P Sr. José 
de Oliveira Leong partisipa serimónia anivérsariu Tic Timor 
ba Dala hitu ho nia lema Aselera Ezekusaun Governu 
Elektróniku. Seremónia ne'e hala'o iha salaun Ministério 
Transportes no Komunikasõens Kaikoli Dili.

Entretantu iha serimónia ne'e, marka prezensa mós husi 
S.E. Vise-Primeiru-Ministru no Ministru Koordenadór ba 
Assuntu Ekonómiku, Francisco Kalbuadi Lay, S.E Ministru 
Transportes no Komunikasõens Eng. Miguel Marques 
Gonçalves Manetelu, Distinta Deputada Parlamentu 
Nasionál Sra. Cedelizia Faria dos Santos no Prezidente 
Ajénsia Autonoma ne'ebé tutela ba MTK inklui konvidadus 
sira seluk. Média, APORTIL I.P

SERIMÓNIA KOMEMORASAUN LORON KONSULTA POPULÁR

BOBONARO, 30  AGOSTU 2024

Vogál I Aportil I.P Sr. Julio Saldanha Barreto, akompaña 
hosi funsionáriu/a Aportil I.P partisipa iha serimónia 
komemorasaun loron Konsulta Populár ne’ebé realiza iha 
Munisípiu Bobonaro no prezide hosi Sua Exelénsia Ministru 
Transportes no Komunikasoins Sr. Miguel Marques 
Gonçalves Manetelu.

Sekuénsia iha loron konsulta populár mak hahú misa iha 
Kapela Raifu-Ex. Kodim Maliana, no kontinua ho prosesu 
kari Ai-funan ba semitériu matebian Sr. Mateus vítimi hosi 
brutalismu Milísia pro-otonomista ho militár indonézia, 
ne’ebé lokaliza iha Aldeia Maliana, Suku Lahomea.

Hafoin ne’e, vogál I hamutuk ho Komisaun órganizadora 
inklui komunidade akompaña S.E Ministru kontinua hakat 
ba kari Ai-funan iha monumentu Herois Mutiladas Iha 
Trajedia Mukit Fulan Setembru 1999, iha prosesu kari 
ai-funan iha monumentu ne’e, komisaun órganizadora fó 
oportunidade ba Vogál I hodi reprezenta sobrevivente 
Masakre Santa Crus 12 Novembru hodi tau ai-funan iha 
monumentu refere onra no glória.

Ikus liu Vogál I hamutuk ho komunidade inklui família 
mártires sira kontinua ho Prosesu kari Ai-Funan iha 
Ossuáriu hodi fó ondra ba éroi no eroina sira-nia luta ba 
libertasaun pátria. Média, APORTIL I.P

BERLIN NAKROMA HALO PREPARASAUN BA DOCKING IHA SURABAYA

DILI, 02 SETEMBRU 2024

Prezidente Konsellu Administrasaun APORTIL I.P Sr. José 
de Oliveira Leong Akompaña hosi Vogál I APORTIL I.P 
Sr. Julio Saldanha Barreto, no Diretór Kabotajen Sr. Rolando 
Xavier hamutuk ho ekipa Tékniku APORTIL I.P observa 
Berlin Nakroma ne’ebé tuir planu iha tempu badak sei ba 
docking iha Surabaya.

Vogál I APORTIL I.P Sr. Julio Saldanha Barreto hatete, iha 
mesin/mákina rua ida mak falla nune’e ita prepara ona Dok 
list antes, agora husi Parte PT Dewa Ruci, husi parte tékniku 
rasik sira haree piston segimentus balu mak tohar ona no 
sobu hotu tempu besik sei halo preparasaun hodi aranka ba 
Docking.

Tuir akordu ne’ebé iha ona katak, semana rua tan ekipa 
tékniku sira prepara hotu ona Aranka ba surabaya, mais ita 
sei koko lai husi Dili ba Ataúro koko ho kondisaun di’ak 
kontaktu ho tékniku sira prepara hodi la’o.

Durasaun ba Manutensaun ba Berlin Nakroma ho Kompaña 
Dewa Ruci tuir kontratu hatete katak fulan rua, tuir planu, 
wainhira aranka husi Outubro Novembro, Dezembro, tenke 
mai fali ona Dili.

Iha parte seluk Diretór Kabotagen Sr. Rolando Xavier 
haktuir tan katak, hanesan ohin ita akompaña ona mesin 
ida iha okos ne'e ema bolun dehan min enjin, iha rua ida 
diak, makina ida durante ne'e iha problema oituan iha 
makina laran, tanba ne'e mak ita-nia tékniku sira halo 
aproximasaun ho nia problema falla ne'e iha ne'ébé hodi 
ita tau iha lista Docking nian.

Tuir regulamentu IMO Ro atu la’o ba dock mákina rua rua ne'e tenke di’ak hotu para ida falla ida bele apoiu, 
kuandu ida de’it orsida bezeia ba klase atu fó lisensa autorizasaun ba Docking iha Surabaya ne'e, sira sei la 
fó lisensa.

Ita tenke priénse rekejitus tanba ne'e mak ita nia mákina hadia uluk lai iha ne'e,  tékniku sira informa dehan 
di’ak ona ita sei koko mesin ne'e, ninia sirkulasaun la’o di’ak ona, nia bele apoiu ita nia propera mesin bele 
lori ita-nia Ro ne'e  ba surabaya. Média, APORTIL I.P

SUA SANTIDADE PAPA FRANCISCO TO’O TIMOR-LESTE POVU NO 

SARANI SIMU HO HAKSOLOK DILI, 09 SETEMBRU 2024

Prezidente Konsellu Administrasaun APORTIL I.P Sr. José 
de Oliveira Leong simu Sua Santidade Papa Francisco hosi 
aviaun leten ho umbolift hodi tun mai apron.

Sua Santidade Papa Francisco to'o ona iha Timor-Leste sama 
ain iha Aeroportu Internasionál Prezidente Nicolau Lobato, 
Komoro ho aviaun Air Niugini hosi Papua Nova Gunié, iha 
tuku 14:10 otl.

Serimónia Bem-Vindo, Sua Santidade Papa Francisco simu 
diretamente hosi Prezidente Repúblika Dr. José Ramos-Horta, 
S.E Primeiru-Ministru, Kay Rala Xanana Gusmão, Autoridade 
Igreja lokál kompostu hosi estrutura Conferência Episcopal 
Timorense no komisaun organizadora.

Hosi Aeroportu Comoro, Sua Santidade Papa Francisco 
diretamente bá Nunsiatura Apostólika Motael Dili.
Média, APORTIL I.P

SANTO PADRE HUSIK ONA TIMOR NO VIAJEM FALI BA SINGAPURA 

DILI, 11 SETEMBRU 2024

Prezidenti APORTIL I.P Sr. José de Oliveira Leong simu 
Sua Santidade Papa Francisco iha umbolift hodi akompaña 
ba iha aviaun-laran.

Sua Santidade Papa Francisco husik Timor-Leste, sarani 
despede ho matawen, ba Papa Francisco iha Aeroporto 
Internacional Nicolau Lobato Komoro Dili.

Depois Sua Santidade Papa Francisco hodi kontinua viajem 
Apostólika ba Nasaun Singapura. Média, APORTIL I.P

LORON IKUS TULA PASAJEIRUS PEREGRINUS SIRA FILA BA RAEOA 

DILI, 13 SETEMBRU 2024

Administração dos Portos de Timor-Leste Aportil I.P, liu 
hosi Diresaun Operasionál no Kabotagem kontinua halo 
atendemento ba Pasajeirus Peregrinasaun hosi RAEOA.

Peregrinus sira hosi Raeoa, ne'ébé partisipa missa solene no 
Prezidi direta hosi Sua Santidade PaPa Francisco iha 
Tasi-Tolu ohin halo ona Viajen ikus ba Raeoa Oecusse.

Ro Berlin Ramelau ne'ébé tula Pasajeiros Peregrinus sira 
hahú husi loron 11 no remata iha loron 13 fulan Setembru 
tinan 2024.

Pasajeirus Peregrinus sira husi Raeoa Oecusse hamutuk 
1.668. Média, APORTIL I.P

APORTIL I.P INFORMA BA PUBLIKU ORARIU DILI OE-CUSSE LAO NORMAL 

DILI,14 SETEMBRU 2024

Vogál I Aportil I.P Sr. Julio Saldanha Barreto akompaña 
hosi Diretór Kabotagem Sr. Rolando Xavier no tékniku 
Aportil I.P, informa ba públiku relasiona folin billete no 
orário viajen Dili Oe-cusse hahú lao normál hanesan baibain.

Vogál I Aportil I.P Sr. Julio Saldanha Barreto hatete, presu 
Billete no oráriu ba Pasajeirus hahú la’o normál presu billete 
$ 8.00 kada pasajeirus, hafoin vizita Sua Santidade Papa 
Francisco nian remata, antes ne'e ita fó diskonto 60% kada 
pasajeiru ida ho presu $ 5.00 iha ámbitu vizita Sua Santidade.

Tanba Vizita Sua Santidade Papa Francisco nia vizita ne'é 
importante mak ita muda orário no fó diskontu ba presu 
billete, maibé hahú agora ba oin ita kontinua ho orário no 
presu billete normal hanesan uluk. Vogál I informa ba 
jornalista sira iha nia servisu fatin Aportil I.P Motael Dili. 
Sabado.

Iha Sorin seluk Diretór Kabotagem Sr. Rolando Xavier 
haktuir katak, iha loron 28 fulan agostu ba kotuk ne'e ita 
halo ona Komunikadu Imprensa iha ne'e, fó ona 
informasaun ba publiku enttreligadu ba ita-nia Sua 
Santidade Papa Francisco, vizita iha Timor-Leste.

Tanba ne'e iha 28 fulan Agostu ne'e, ita muda orário hodi 
haree ba sarani sira hosi RAEOA/Oe-cusse mai partisipa 
misa solene iha Dili-tasi tolu Relasiona ho Vizita Sua 
Santidade PaPa Francisco, mai ita-nia Rai.

iha ne'éba ita hahú kedan hosi loron 3 to loron 8 fulan setembru ita lori peregrinasaun sira husi RAEOA/
Oe-cusse mai iha Dili, hodi partisipa misa solene iha Tasi Tolu.

Informa fali ba publiku liu-liu, ba viajen sira hosi Dili ba RAEOA/Oe-cusse katak, ita hahú aplika fila fali 
oráriu no presu tikete Berlin Ramelau la’o normál hanesan uluk antes Vizita PaPa Francisco.
Média, APORTIL I.P

EKIPA APORTIL I.P HALA’O VIZITA TRABALHO BA 

RAEOA 02 OUTUBRU 2024

Vogál I Sr. Julio Saldanha Barreto hamutuk ho Vogál II Sr. 
Leandro de Sena no akompaña hosi kargu Diretór inklui 
funsionáriu/a Aportil I.P hala’o vizita traballu ba RAEOA. 
Iha vizita traballu ne’e simu direta hosi diretór rejionál de 
Oe-Cusse Sr. David da Conceição da Costa Thon ho 
funsionáriu Aportil I.P ne’ebé destaka iha RAEOA.

Objetivu hosi vizita traballu ne’e hodi rona difikuldade 
serbisu ne’ebé infrenta direta hosi funsionáriu Aportil I.P 
RAEOA durante halo atendimentu ba pasajeirus, aléinde 
ne’e identifika mós fasilidade no espasu ne’ebé iha hodi 
destaka funsionáriu ba iha Aportil I.P rejionál RAEOA hodi 
reforsa serbisu atendimentu públiku iha portu 
Mahata-RAEOA ba pasajeirus  Dil i -RAEOA no 
RAEOA Dili.

Iha surumutu ne’e Vogál I no Vogál II orienta funsionárius 
rejionál atu kontinua halo koordenasaun serbisu ho Diresaun 
Nasionál Transporte Marítima-DNTM hodi implementa 
regras ne’ebé iha ona ba pasajeirus ne’ebé la halo tuir, 
nune’e serbisu hirak-relasiona ho seguransa iha konetividade 
marítima bele lao ho di’ak no laiha diskriminasaun iha 
atendimentu pasajeirus sira.

Iha oportunidade ne’e ekipa Aportil halo mós inspeksaun ba 
iha Portu Mahata hodi haree kondisaun portu refere no hetan 
mós rekomendasaun hodi halo konstrusaun ba portaun asesu 
transporte no pasajeirus, postu seguransa inklui sinais tráfiku 
iha jeti. Mídia Aportil I.P

APORTIL I.P HALO OBSERVASAUN PORTU SEKO 

DILI, 04 OUTUBRU 2024

SERIMÓNIA ENSERAMENTU BA ESTÁJIADA HOSI DIT

DILI, 07 OUTUBRU 2024

Prezidente Aportil I.P, Sr. José de Oliveira Leong, 
Akompaña hosi Vogál II Aportil I.P Sr. Leandro de Sena no 
Diretór Operasionál Sr. Marcelino do Santos, halo 
monitorizasaun ba iha portu seko hodi haree direta situasaun 
no kondisaun serbisu funsionáriu Aportil I.P ne’ebé destaka 
iha portu-Seko tasi-tolu, Aléinde ne’e observa mós kondisaun  
patrimóniu  Aportil I.P nian. Média, APORTIL I.P

Diretór Rekursu Humanu, Sr. Diamantino da Costa 
Lobo Soares, akompaña hosi kargu xefia sira halo serimónia 
agradesimentu ba estudante estajiada na’in-rua hosi 
Dili Institute of Technology-DIT ne’ebé hala’o sira-nia 
estájiu iha Administração dos Portos de Timor-Leste - 
Aportil, I.P durante fulan-rua, hahú husi fulan agsotu to’o 
fulan setembru.

Iha serimónia agradesimentu ne’e Sr. Diretór RH, hato’o 
mensajen ba estajiada sira kona-ba oinsá atu uza esperiénsia 
iha fatin estájiu nian ho di’ak no no dezenvolve di’ak liután 
futuru no wainhira iha prosesu aprendijajen mak estájidu/a 
presiza dokumentu relevante relasiona ho estudu nian, 
APORTIL I.P pronto apoiu no oferese.

Aléinde ne’e diretór mós sente haksolok ho prezensa 
estajiada na’in-rua durante hala’o estájiu iha APORTIL I.P 
tanba estájiada sira hatudu komportamentu di’ak no ajuda 
serbisu sira iha departementu ne’ebé sira apoiu ba.

Estudante estájiada hosi DIT, Serly da Silva Gusmão 
Coelho hosi Fakuldade bisnis manajemen apoiu iha 
Departementu Controlo e Receitas Portuário, no estájiada 
Natalia Gomes Lopes apoiu iha Departementu Finansas.
Média, APORTIL I.P

APORTIL I.P HALA’O SORUMUTU PREPARATIVU BA AUDITORIA EXTERNA 

HO EKIPA ERNST & YOUNG DILI, 18 OUTUBRU 2024

APORTIL I.P HALA’O AUDIÉNSIA PÚBLIKU HO KOMISAUN “E” IHA 

PARLAMENTU NASIONÁL DILI, 22 OUTUBRU 2024

Prezidente Aportil I.P Sr. José de Oliveira Leong, hamutuk 
ho Vogál II Sr. Leandro de Sena, no akompaña hosi ekipa 
tékniku hala’o sorumutu kortezia ho ekipa auditoria 
eksterna inklui ekipa Ernst & Young (E&Y) hodi ko’alia 
kona-ba preparatóriu atividade serbisu. sorumutu refere 
hala’o iha sala reuniaun Aportil I.P.

Sorumutu preparativu ne’e realiza bazeia ba planu IX 
Governu kona-ba realizasaun auditoria eksterna ba servisu 
administrasaun públiku hotu hahú hosi tinan 2020 to’o 
tinan 2022, tuir rezolusaun governu númeru 8/2024 janeiru.

Ministériu finansas servisu hamutuk ho Comissão Nacional 
Aprovisionamento(CNA) halo ona kontratasaun ba 
Empreza international Ernst & Young(E&Y) Audit & 
Assosiados-SROC, S.A. (Portugál) in Association with 
MYT – Auditoria & Consultoria, Lda. No Ekipa auditoria 
Ernst & Young.

Iha sorumutu ne’e Konsellu Administrasaun Aprotil I.P mós introdús dokumentu serbisu anterior nian ne’ebé 
relasiona ho programa ne’ebé sujeita ba auditoria eksterna ba ekipa auditoria Ernst & Young.
Média, APORTIL I.P

Prezidente Aportil I.P Sr. José de Oliveira Leong, 
Akompaña husi Vogál I Aportil I.P, Sr. Julio Saldanha 
Barreto, no Vogál II, Aportil I.P Sr. Leandro de Sena, inklui 
ekipa tékniku hala’o audiénsia públiku ho Komisaun "E" 
ne’ebé trata asuntu Infraestrutura  iha Parlamentu Nasionál.

Audiénsia públiku ba proposta lei númeru 12/VI/2a-
Orsamentu Jerál Estadu (OJE) 2025.

iha Biban ne'e Prezidente Aportil I.P Sr. José de Oliveira 
Leong, hamutuk ho Prezidente Ajénsia autónoma ne'ebé 
tutela ba Ministériu Transporte no Komunikasaun (MTK), 
aprezenta relatóriu ezekusaun Orsamentu Jerál 2024 inklui 
Planu Orsamentu Jerál tinan 2025 nian.  

Audiénsia Públiku ne'e rasik lidera husi Prezidente 
Komisaun "E" Distintu Deputadu Sr. Marcos Xavier 
no akompaña husi membru komisaun sira. Média, 
APORTIL I.P

BKI HO APORTIL I.P DISKUTE KONA-BA SERTIFIKADU ADISIONÁL TUIR 

PADRAUN INTERNASIONÁL DILI, 23 OUTUBRU 2024

KFW HO APORTIL I.P PARTILLA INFORMASAUN KONA-BA PREPARASAUN 

FINÁL INSPEKSAUN DILI, 23 OUTUBRU 2024

Prezidente Aportil I.P Sr. José de Oliveira Leong, hamutuk 
Vogál I Sr. Julio Saldanha Barreto, no akompaña hosi ekipa 
tékniku simu vizita kortezia hosi Surveyor Biro Klasifikasi 
Indonesia (BKI), Sr. Teguh Budi Santoso, iha edifísiu 
Aportil Dili.

Objetivu hosi sorumutu ne’e hodi partilla informasaun 
kona-ba regras jerál oinsá bele hetan sertifikadu adisionál 
ba Ro Berlin Nakroma bainhira halo navio navega ba 
estranjeiru tenke tuir implementasaun padraun 
internasionál.

Iha diskusaun foku liubá prosesu sertifikadu adisionál 
ne’ebé tenke iha wainhira ro navio navega ba estranjeiru; 
sertifikadu isensaun no posivel publikadu hosi Diresaun 
Nasionál Transporte Marítima (DNTM) inklui 
implementasaun renovasaun peskiza ba dala hat(4) iha 
surabaya-Indonézia. Média, APORTIL I.P

Prezidente Aportil I.P Sr. José de Oliveira Leong, hamutuk 
Vogál I Sr. Julio Saldanha Barreto, inklui ekipa tékniku 
simu audiénsia hosi ekipa Banku Dezenvolvimentu KFW, 
liuhosi Korporasaun Finanseira Alemaña mai Timor-Leste, 
ne’ebé kompostu hosi Sr. Olaf Goerke, nu’udar Jerente 
senior portfólio ho Dr. Jorg Moller, eis-konsultór ba 
implementasaun Projetu.

Objetivu hosi sorumtu ne’e atu partilla hanoin no 
esperiénsia ligadu ho konetividade transporte marítima iha 
tasi parte norte inklui preparasaun ba misaun finál 
inspeksaun Ro Berlin Ramelau. 

Ho baze ba informasaun hosi rezultadu projetu ne’ebé 
realiza ona, hatudu katak parte hotu presiza kompleta 
informasaun balun hosi Aportil I.P liuhosi questionáriu 
ne’ebé sumariza ona hosi ekipa KFW atu Aportil I.P bele 
dezenvolve no akumula informasaun hodi responde 
questionáriu hirak ne’ebé oferese hosi KFW.

Iha sorumutu ne'e hetan rekomendasaun sira atu Timor-Leste bele tuir padraun internasionál hanesan IMO, 
SOLAS, MARPOL no STCW no mós konvensaun ne'ebé hetan ratifikasaun husi parlamentu nasionál iha 
tinan 2022.

Tuir planu, Aportil I.P ho KFW sei asina notulénsia ne’ebé sumariza hosi rezultadu misaun monitorizasaun. 
KFW mós sei dezenvolve planu refere hodi partilla mós ho aportil I.P. Média, APORTIL I.P

SORUMUTU PREPARATÓRIU BA DEZENVOLVIMENTU PORTU KAERABELA

DILI, 23 OUTUBRU 2024

Prezidente Aportil I.P Sr. José de Oliveira Leong, hamutuk 
ho Vogál II Sr. Leandro de Sena, no akompaña mós hosi 
ekipa tékniku hala’o sorumutu preparatóri ho ekipa JICA 
ne’ebé lidera hosi Executive Project Manager Sr. Hitoshi 
ONODERA. sorumutu refere realiza iha sala enkontru 
Aportil I.P.

Objetivu hosi sorumutu ne’e hodi partilla hanoin kona-ba 
preparasaun no aprezenta dadus hosi JICA kona-ba ekipa 
preparatóri survei ba dezenvolvimetu projetu portu 
kaerabela-Timor-Leste. Média, APORTIL I.P

RO BERLIN NAKROMA PREPARADU BA MANUTENSAUN

DILI, 27 OUTUBRU 2024

PROGRESU PORTU KAERABELA HAHU HALO LEVANTAMENTU DADUS 

AMBIENTAL KAERABELA, 28 OUTUBRU 2024

Prezidente Interinu Administração dos Portos de 
Timor-Leste - Aportil, I.P Sr. Leandro de Sena hamutuk ho 
Vogál I Sr. Julio Saldanha Barreto, akompaña hosi kargu 
diretór sira entrega dokumentus relevante sira hanesan 
sertifikadu Ro nian ba kapitaun Ró Berlin Nakroma hodi 
halo viajen ba Surabaya Indonézia hodi halo manutensaun.
Média, APORTIL I.P

Prezidente Interinu Administração dos Portos de 
Timor-Leste - Aportil, I.P Sr. Leandro de Sena halo abertura 
bai ha serimónia “levantamentu Dadus Ambientál, Sosiál no 
Kondisaun Naturál iha Timor-Leste ba Preparatóriu Projetu 
Dezenvolvimentu Portu Kaerabela-Baucau” hosi Envipro 
Quinovar Limitada.

Iha intervensuan Prezedente Interinu hateten katak, antes 
halo prosesu konstrusaun ba partu kaerabela, ekipa tékniku 
sei halo levantamentu dadus atu identifika ekosistema no 
ita-nia rekusoin iha tasi laran no ba futuru sei kontinua 
dezenvolve areadores portu kaerabela nian ne’ebé sai ona 
patrinóniu Estadu, relasiona ho alargamentu seidauk iha 
planu tanba depende ba dezenvolvimentu ekonómiku 
rai-laran.

Partisipante iha serimóniu ne’e mai hosi Autoridade Lokál, 
Jica, Konsultan Envipro Quinofar. Média, APORTIL I.P.

APORTIL I.P REALIZA SEMINÁRIU KONA-BA IGUALDADE JÉNERU 

HO PROTESAUN BA DIREITU FETO TIBAR, 29 OUTUBRU 2024

Prezidente Interinu Administração dos Portos de 
Timor-Leste - Aportil, I.P Sr. Leandro de Sena ho Vogál I 
Aportil I.P Sr. Julio Saldanha Barreto, no hamutuk ho Sua 
Exelénsia Sekretária Estadu ba Igualdade (SEI), 
Sra. Elvina Sousa Carvalho halo abertura iha semináriu ba 
funsionáriu Aportil I.P ho tópiku “Igualdade Jéneru no 
Inkluzaun Sosiál iha Servisu Públiku (Portuáriu)”, ne’ebé 
realiza iha Centru Nasionál Empregu no Formasaun 
Profesionál, Tibar-Likisa.

Objetivu hosi semináriu ne’e hodi promove prevensaun 
asédiu seksuál labele akontese iha serbisu públiku sira, 
liuliu iha aténdimentu públiku sira.

Iha intervensaun Prezidente Interinu hateten katak, 
semináriu ida-ne’e importante tanba refleta ho realidade 
moris ne’ebé ita infrenta, ita tenke rekoñese aktus 
hirak-ne’ebé maka sempre akontese, ita tenke tau atensaun 
hodi bele prevene aktus hanesan ne’e atu labele akontese 
iha futuru nune’e bele proteze ita hotu, tanba ita serbisu iha 
instituisaun públiku hanesan aparellu estadu nian sai 
hanesan imajen estadu nian.

Aléinde ne’e, Exelénsia Sekretária Estadu mós hato’o ba 
funsionáriu Aportil I.P sira hotu katak, direitu funsionáriu 
sira hotu protejidu iha lei nia oin tantu feto ka mane 
bainhira aktus ruma priense ona asédiu seksuál husu atu 
hato’o keisa tanba funsionáriu hotu aseguradu iha lei 
nia okos.

Iha semináriu ne’e, reprezentante komisaun Funsaun Públiku (CFP Sigla Portugés) aprezenta kona-ba 
Asédiu seksuál, reprezentante hosi Asosiasaun Defisiénsia Timor-Leste (ADTL) ko’alia asuntu defisiénsia 
no reprezentante hosi SEI hato’o kona-ba Asuntu Igualdade Jéneru. Média, APORTIL I.P

APORTIL I.P SIMU AUDIÉNSIA HUSI EKIPA AIFAESA, I.P

DILI, 06 NOVEMBRU 2024

Sorumutu entre (Vogal II) Prezidente Interinu CA Aportil, I.P.  
Sr. Leandro de Sena  ho ekipa AIFAESA, I.P. ne’ebé lidera 
husi Sub-Inspetór Diretora Departamentu Operasaun Dra. 
Claudina Soares Pinto, ko’alia sobre planu Aifaesa atu 
servisu hamutuk ho Aportil hodi  asegura movimentasaun  
aihan, inklui materiál kontrusaun, iha ró laran  no mós planu 
Alfaesa hodi halo inspeksaun no fiskalizasaun aktividade 
ekonómiku sanitária no alimentár hodi asegura seguransa 
ba aihan . 

Objectivu husi sorumutu refere ko’alia liu ligadu ba aihan 
sira ne’ebé mak iha portu Dili ligadu ba iha seguransa aihan 
nian. Média, APORTIL I.P

KONSELLU ADMINISTRASAUN APORTIL I.P HALA’O SORUMUTU KORTEZIA 

HO PREZIDENTE RAEOA OE-CUSSE, 25 NOVEMBRU 2024

Prezidente Aportil I.P Sr. José de Oliveira Leong, hamutuk 
ho Vogál I Aportil I.P, Sr. Julio Saldanha Barreto, no 
akomapaña hosi Diretór Marketing, Sr. Juvenal Soares do 
Carmo Lay, hala’o sorumutu koordenasaun ho Prezidente 
autoridade RAEOA, Sr. Rogério Tiago Lobato hodi partilla 
hanoin kona-ba serbisu Konsellu Administrasaun Aportil I.P 
nian relasiona ho atendimentu serbisu iha konetividade 
marítima entre Dili-Raeoa.

Iha okaziaun ne’e, Konsellu Administrasaun Aportil I.P ho diretór marketing aprezenta mós kona-ba estatutu 
Aportil I.P nian tuir dekretu lei no.03/2003, de 10 de marsu ho mos derkretu no.19/2003 de 8 de outubru 
kona-ba regulamentu tarefas portu Timor-Leste.

PREZIDENTE APORTIL I.P PARTISIPA IHA SERIMÓNIA KARI-AIFUNAN 

IHA ÁMBITU KOMEMORA LORON PROKLAMASAUN INDEPENDÉNSIA

OE-CUSSE, 27 NOVEMBRU 2024

Prezidente Aportil I.P Sr. José de Oliveira Leong, hamutuk 
ho ho membru IX Governu Konstitusionál, Membru 
Parlamentu inklui veteranus no autoridade sira akompaña 
Vise-Primeiru-Ministru, Ministru Koordenadór Asuntus 
Ekonómikus no Ministru Turizmu no Ambiente S.E. Sr. 
Francisco Kalbuadi Lay, iha serimónia kari-aifunan iha 
simitériu Santa-Rosa.

Serimónia kari-Aifunan ne’e iha ámbitu komemorasaun Aniversáriu loron proklamasaun independénsia 
Repúblika Demokrátika Timor-Leste ba dala 49 hodi fó ondra ba éroi no eroina sira-nia luta ba libertasaun 
nasionál. Média, APORTIL I.P

PREZIDENTE APORTIL I.P PARTISIPA IHA SEREMÓNIA KOMEMORASAUN 

LORON PROKLAMASAUN INDEPENDÉNSIA 

OE-CUSSE, 28 NOVEMBRU 2024

Prezidente Aportil I.P Sr. José de Oliveira Leong, partisipa 
iha serimóniu komemorasaun loron proklamasaun 
independénsia Repúblika Demokrátika Timor-Leste ba 
dala 49. Ne’ebé preside direta hosi Prezidente repúblika 
Demokrátika Timor-Leste. Média, APORTIL I.P

SORUMUTU KOORDENASAUN BA PLANU KONTIJÉNSIA

DILI, LORON 6 FULAN DEZEMBRU 2024

Vogál II Sr. Leandro de Sena, halo abertura iha sorumutu 
koordenasaun ekipa traballu ne’ebé mai hosi instituisaun 
estadu oioin hodi koa’alia kona-ba orientasaun planu 
kontijénsia point of entry (International Health Regulation 
ba portu baia tibar. Sorumutu koordenasaun ne’e realiza iha 
sala reuniaun Aportil I.P.

Iha sorumutu ne’e, Vogál II hateten katak, sorumutu 
koordenasaun ne’e atu elabora no prodús planu ho prgrama 
ekipa traballu nian hodi mellora di’ak liután ita-nia serbisu 
atendimentu públiku ho kualidade no efetivu iha programa 
prevensaun saúde kontijénsia nian.

Objetivu hosi sorumutu koordenasaun ne’e hodi elabora 
planu kontijénsia no mós konsultasaun ba iha parte 
relevantes sira hotu iha pontu entrada hodi bele apoiu ba iha 
finalizasaun planu kontijénsia programa pontu entrada iha 
portu baia tibar.

Ekipa traballu ne’ebé partisipa iha sorumutu ne’e kompostu 
hosi instituisaun oioin hanesan F-FDTL, UPM, Ship Ajency, 
DNTM, Port Health, MCI, DGCSP, DNPCD, PMU Tibar,  
Kuarentena no Bioseguransa, Alfandega, PoE National, 
Imigrasaun no WHO. Média APORTIL I.P

Media Aportil.I.P39

APORTIL I.P HAMUTUK HO JICA HALO OBSERVASAUN TESTE KUALIDADE 

RAI IHA PORTU KAERABELA, 7 DEZEMBRU 2024

Ekipa tékniku husi Aportil I.P, Diresaun Infraestrutura liu 
husi, Departamentu Planeamentu, ne'ebé lidera husi Xefe 
Departementu Sr. Tarzan Antonio Soares, Akompaña husi 
nia ekipa, sira halo observasaun teste kualidade rai iha 
Portu Kaerabela.

Objetivu husi Observasaun ne'e, Ekipa Tekniku Husi 
Infraestrutura Aportil I.P halo monitorizasaun ba Teste 
kualidade Rai hamutuk Ho ekipa JICA-TL no konsultan 
Geotek iha Portu Kaerabela, Postu Administrativu Vemasse 
M u n i s i p i u  B a u c a u  M é d i a ,  A P O R T I L  I . P.

APORTIL I.P HO JHOD HALA’O SORUMUTU KONSULTASAUN 

KONA-BA EKIPAMENTU SURVEI MARÍTIMA

DILI, LORON 12 FULAN DEZEMBRU TINAN 2024

Prezidente Konsellu Administração dos Portos de 
Timor-Leste - Aportil, I.P Sr. José de Oliveira Leong, 
hamutuk ho Vogál II Aportil I.P Sr. Leandro de Sena no 
akompaña husi ekipa tékniku simu vizita kortezia hosi ekipa 
The Japan hydrographic and Oceangraphic Department 
(JHOD)., iha sala reuniaun Aportil I.P.

Iha sorumutu ne’e ekipa JHOD halo konsultasaun kona-ba 
funsionamentu ekipamentu survei hydrographic, no halo 
mós survei ba ekipamentu Tidal Gauge .

Aléinde ne’e konsulta mós kona-ba estatutu órganograma 
Aportil I.P ne’ebé tutela ba Ministériu Transporta no 
Komunikasoins (MTK) no prosesu fundus husi governu 
sentrál ne’ebé atribui ba Aportil I.P. liuhosi Ministériu 
transporte no Komunikasoins.

Ekipa JHOD ne’ebé partisipa iha sorumutu ne’e kompostu 
hosi :

1. Mr. Shinjiro TOMIZAWA, husi Aero Asahi Corporation, 
    Member of JAMSA

2. Mr. Kentaro MIURA, husi Aero Asahi Corporation, 
    Member of JAMSA

3. Mr. Takuhiko OZAKI, Arc Geo Support Co., Ltd., 
    Member of JAMSA

4. Mr. Yasunori KONDA, Nippon Koei Urban Space 
    Co., Ltd., Member of JAMSA
    Média, APORTIL I.P.

APORTIL I.P HALA’O SORUMUTU KOORDENASAUN HO EKIPA RAEOA 

KONA-BA ESTATUTU PORTU MAHATA RAEOA, 

LORON 12 FULAN DEZEMBRU TINAN 2024

Vogál I Aportil I.P, Sr. Julio Saldanha Barreto akompaña 
hosi ekipa tékniku hala’o sorumutu koordenasaun ho Xefe 
Gabinete PA RAEOA Sr. Eng. Ivo Gil da Costa Tilman ho 
nia ekipa hodi koordena no partilla informasaun kona-ba 
estatutu Portu Iwao Kitahara Mahata nian no natureza 
serbisu inklui kompeténsia Aportil I.P. hodi jere no 
administra Portu sira iha Timor-Leste inklui Portu Iwao 
Kitahara Mahata.

Iha sorumutu koordenasaun ne’e ekipa Aportil I.P. aprezenta 
ba Xefe Gabinete PA RAEOA kona-ba Dekretu-Lei 
Nú.3/2003, 10 de Marsu ne’ebé kria Administrasaun dos 
Portos Timor-Leste no fó kompeténsia ba Aportil I.P. hodi 
jere no administra portu sira iha nasionál no rejionál,  no 
mós Dekretu-Lei Nú.19/2003, de 8 de Outubru kona-ba 
Regu lamen tu  Ta r i f a s  Po r to s  i ha  Timor-Les t e .
Média, APORTIL I.P.

APORTIL I.P REALIZA SERIMÓNIA KULTURÁL IHA PORTU MAHATA

RAEOA, LORON 14 FULAN DEZEMBRU TINAN 2024

Prezidente Interinu Konsellu Administrasaun Aportil I.P 
Sr. Leandro de Sena hamutuk ho vogál I Aportil I.P Sr. 
Julio Saldanha Barreto inklui reprezentante hosi RAEOA 
realiza serimónia Kulturál fó Matak Malirin ba Portu Iwao 
Kitahara Mahata RAEOA ba fatin lulik iha areadores portu 
Mahata, Iha serimónia kulturál ne’e Prezidente interinu 
hateten katak, Portu Mahata ejiste ho estatutu RAEOA, 
maibé APORTIL I.P iha dever no responsabilidade morál 
hodi tau matan ba funsionamentu portu ida-ne’e inklui 
portu sira iha rejionál tuir Dekretu-Lei Nú.3/2003, no ba 
futuru Aportil I.P ho RAEOA inklui ministériu relevante sei 
halo koordenasaun serbisu di’ak liután ba dezenvolvimentu 
portu ida-ne’e.

Atividade hanesan ne’e atu lori ita hamutuk nafatin natureza 
hodi bele fó matak malirin ba povu ida-ne’e hodi hasoru 
dezafiu oioin iha futuru nune’e ita bele dezenvolve 
Timor-Leste sai di’ak iha fururu. Hateten prezidente 
interinu.

Partisipa iha atividade serimónia kulturál ne’e mai hosi 
reprezentante Ministériu Transporte no Komunikasoins 
(MTK) no mós ajénsia autónomo ne’ebé tutela direta iha 
MTK ajénsia, parte relijioju, PNTL lia-na’in iha RAEOA 
inklui komunidade sira. Média, APORTIL I.P

PROGRESU REPARASAUN RO BERLIN NAKROMA

SURABAYA, LORON 18 FULAN DEZEMBRU TINAN 2024

Prezidente Konsellu Administração dos Portos de 
Timor-Leste - Aportil, I.P Sr. José de Oliveira Leong, 
hamutuk ho Vogál II Aportil I.P Sr. Leandro de Sena no 
akompaña husi ekipa tékniku halo observasaun direta ba Ro 
Berlin Nakroma ne’ebé daudaun ne’e halo hela reparasaun 
iha estaleiru PT Dewa Ruci Agung, iha Surabaya-Indonézia.

Objetivu husi vizita ne’e hodi haree direta progresu 
reparasaun ba Ro Ahi Berlin Nakroma hodi garante prosesu 
reparasaun ba komponente Ro nian ne’ebé mak at ka la 
funsiona hodi hadiak no troka ho komponente ne’ebé 
kualidade di’ak hodi fó seguransa no elijibilidade hala’o 
operasaoens.

Hafoin halo vizita iha Ro Berlin Nakroma, Prezidente 
Aportil I.P Sr. José de Oliveira Leong, hamutuk ho Vogál II 
Aportil I.P Sr. Leandro de Sena ho ekipa hala’o sorumutu 
koordenasaun ho ekipa PT Dewa Ruci Agung inklui 
reprezentante PT Trivia Unip.Lda hodi ko’alia kona-ba 
progresu ho nia dezafui sira no mós buka solusaun ba Life 
Boat ho kondisaun atuál inklui partilla informasaun kona-ba 
prosesu administrasaun no finanseira.

Aléinde ne’e PT Dewa Ruci Agung mós informa ba 
Prezidente Aportil I.P ho ekipa kona-ba progresu reparasaun 
Ro Nakroma ne’ebé mak atinji ona 95% no tempu badak sei 
halo Sea Trial hodi hatene Ro nia kondisaun bele halo ona 
movimentasaun ka la’e. Media APORTIL I.P

APORTIL I.P HO PT PALMARS SOLUSIONA DOKUMENTUS 

STATUORY LEGAIS HUSI KLAS BKI BA BERLIN RAMELAU

SURABAYA, LORON 19 FULAN DEZEMBRU TINAN 2024

Vogál II Aportil I.P Sr. Leandro de Sena akompaña husi 
Diretór Kabotajen Nasionál Sr. Rolando Xavier inklui Xefe 
Departementu Lojístika Sr. Gabriel Hilário partisipa iha 
sorumutu koordenasaun ho PT. Palmars, hodi solusiona 
dokumetus statuory legais husi klas BKI.

Aléinde ne’e ko’alia mós kona-ba kooperasaun serbisu iha 
futuru entre aportil I.P ho PT Palmars inklui kapasitasaun ba 
funsionáriu Aportil I.P iha área manutensaun Ro nian no 
mós ba tékniku marineiru sira. Média, APORTIL I.P

SORUMUTU KOORDENASAUN BA PROSESU SEA TRIAL NO SOLUSIONA 

LIFE BOAT SURABAYA, LORON 20 FULAN DEZEMBRU TINAN 2024

Vogál II Aportil I.P Sr. Leandro de Sena akompaña husi 
Diretór Kabotajen Nasionál Sr. Rolando Xavier inklui Xefe 
Departementu Lojístika Sr. Gabriel Hilário partisipa iha 
sorumutu koordenasaun ho PT. Dewa Ruci Agung, 
Diresaun Nasionál Transporte Máritima-DNTM, PT. Trivia 
Unip. Lda, inklui Biro Klasifikasi Indoneisa-BKI.

Objetivu husi sorumutu ne’e hodi ko’alia kona-ba progresu 
reparasaun Ro Berlin Nakroma ligadu ho kondisaun atuál 
Life Boat no preparasaun ba prosesu Sea Trial Ro Nakroma 
ne’ebé mak sei hala’o iha tempu badak tuir prosedimentu 
legais no regulamentu ne’ebé fó sai husi BKI no DNTM.

Iha sorumutu ne’e parte hotu konkorda kona-ba parte Dew 
Ruci Agung nia responsabilidade ba Life Boat, nune’e 
tempu badak bele halo Sea Trial.

APORTIL I.P PARTISIPA IHA REUNIAUN AVALIASAUN DEZEMPENU MTK 

TINAN 2024 DILI, 27 DEZEMBRU 2024

Prezidente Aportil I.P Sr. José de Oliveira Leong Akompaña 
husi Vogal II Aportil I.P, Sr. Leandro de Sena, ho ekipa 
hamutuk prezidente no Diretór Ajénsia tuteladu sira 
partisipa iha reuniaun avaliasaun dezempeñu servisu 
Ministériu Transportes no Komunikasoins, nian ne’ebé, 
lidera husi S.E. Ministru Transportes no Komunikasoins 
Eng. Miguel Marques Gonçalves Manetelu.

Iha abertura ba sorumutu ne’e, S.E. Ministru Transportes no 
Komunikasoins Eng. Miguel Marques Gonçalves Manetelu 
hatete, avaliasaun ne'e iha modelu rua maka hanesan atu 
avalia planu sira ne’ebé ezekuta ona iha tinan 2024 no 
avaliasaun dezempeñu ba dirijente no funsionáriu sira hotu.

Avaliasaun ida ne’e, importante tebes tanba liu husi 
avaliasaun ne’e bele haree objetivu sira ne’ebé atinji no 
planu ne’ebé iha realiza ka lae no karik la konsege 
idak-idak tenke resposta tanba saida maka la 
konsege,”dehan S.E Ministru.

S.E. Ministru salienta tan katak, tinan 2024 tinan ne’ebé 
hahú implementa programa IX Governu nian tanba ne’e, 
maka tinan 2024 tenke iha rejultadu ne’ebé barak liu.

Orsamentu ne’ebé aloka ba Ministériu Transportes no 
Komunikasoins, ho total $ 12 milloeñs tau hamutuk ho 
orsamentu ba Ajénsia Autónoma sira hamutuk $ 20 
Milloeñs hein katak, orsamentu ne’e produs rejultadu no sai 
baze ba asaun sira iha tinan haat tuir mai hodi bele atinji 
metas ne’ebé iha.

Entretantu Sorumutu avaliasaun ne’e, hala’o iha salaun Ministėriu Transportes no Komunikasoins Kaikoli 
Dili. Média, APORTIL I.P

MINISTRU TRANSPORTE NO KOMUNIKASOINS FO POSE BA ESTRUTURA 

TIC TIMOR I.P. NO ANC I.P DILI, 28 DEZEMBRU 2024

Prezidente Aportil I.P Sr. José de Oliveira Leong akompaña 
husi Vogál II, Aportil I.P, Sr. Leandro de Sena hamutuk ho 
Funsionário sira hotu partisipa tomada posse ba estrutura 
Tic Timor I.P no Anc I.P. iha salaun Multiozu Gmn Tv 
Bebora Dili.

S.E Ministru Transportes no Komunikasoins Eng. Miguel 
Marques Gonçalves Manetelu, fó pose ba Sr. Venancio 
Pinto nu’udar Diretór Ezekutivu TIC TIMOR I.P no Sr. 
Jose Asa nu'udar Fiskál Úniku ba mandatu tinan lima.

Enkuantu Sr. Flavio Cardoso Neves nu'udar Prezidente 
Konsellu Administrasaun Autoridade Nasionál 
Komunikasoins sigla portugés (ANC) ho nia membru 
konsellu administrasaun na'in haat, mak hanesan .

1. Novelino dos Santos
    Administradór Tékniku Administrasaun da Autoridade 
    Nasionál Komunikasoins

2. Georgina Emilia da Silva Garcia 
    Administradór Finanseira Autoridade Nasionál 
    Komunikasoins

Iha serimónia ofisiál ida-ne’e, Ministru Transportes no Komunikasoins Eng. Miguel Marques Gonçalves 
Manetelu hatete, avaliasaun hatudu katak, buat balun konsege halo ho rekursu ituan ne’ebé maka iha no iha 
buat balun ne’ebé seidauk tanba ne’e presiza hadi’a iha tinan tuir mai. 

”Ita labele hanoin de’it oinsá maka ita bele hetan osan maibé, hanesan Timor oan ita hotu iha dever atu 
asegura ita nia independénsia no ita nia soberania,” dehan S.E. Ministru. 

3. Roberto Manuel da Costa Martins
    Administradór Não Exekutivu da Autoridade Nasionál 
    Komunikasoins

4. José Ave Maria Ximenes Cipriano Gonçalves
    Administradór Não Exekutivu da Autoridade Nasional 
    Komunikasoins.

Ministru, apela ba dirijente sira hotu katak, nia parte hanesan membru Governu sempre ejiji ba dirijente sira 
hotu no funsionáriu sira oinsá maka atu servisu hodi bele kontribui ba metas sira ne’ebé IX Governu 
konstitusionál hatu'ur ona iha nia programa. Ida ne’e maka sai sasukat ida tanba programa ne’e aprova ona 
iha Parlamentu Nasionál.

Entretantu serimónia ne’e hetan partisipasaun másimu husi membru Governu, korpu diplomátiku sira, 
parseiru dezemvolvimentu sira, família emposadu sira nomós funsionáriu sira husi MTK inklui Ajénsia 
tuteladu sira. Média, APORTIL I.P

